Монгол Улсын Их Хурлын Намрын чуулганы  Нийгмийн бодлого, боловсрол, соёл, шинжлэх ухааны байнгын хорооны 2012 оны 10 дугаар сарын 02-ны өдөр (Мягмар гариг)-ийн хуралдаан 15 цаг 25 минутад Төрийн ордны “А” танхимд эхлэв.

Хуралдаан даргалагч, Улсын Их Хурлын гишүүн С.Ганбаатар ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 15 гишүүнээс 11 гишүүн ирж, 73,3 хувийн ирцтэй байв. 
Чөлөөтэй: З.Баянсэлэнгэ, Л.Гантөмөр; Ц.Даваасүрэн, Я.Санжмятав;
Нэг. Нийгмийн даатгалын тухай хуульд өөрчлөлт оруулах тухай хуулийн төсөл /хэлэлцэх эсэх/ 
Хэлэлцэж буй асуудалтай холбогдуулан Хүн амын хөгжил, нийгмийн хамгааллын сайд С.Эрдэнэ, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт П.Тогоо нарын бүрэлдэхүүнтэй ажлын хэсэг байлцав.
Төсөл санаачлагчийн илтгэлийг Улсын Их Хурлын гишүүн, Хүн амын хөгжил, нийгмийн хамгааллын сайд С.Эрдэнэ танилцуулав.

Уг асуудалтай холбогдуулан Улсын Их Хурлын гишүүн А.Бакей, С.Дэмбэрэл нарын тавьсан асуултад Хүн амын хөгжил, нийгмийн хамгааллын сайд С.Эрдэнэ хариулж, тайлбар хийв.

Улсын Их Хурлын гишүүн С.Ганбаатар санал хэлсэн болно.

С.Ганбаатар: -  Нийгмийн даатгалын тухай  хуулийн 27.2.1-д “хөдөлмөрийн” гэснийг “нийгмийн хамгааллын” гэж өөрчлөлт оруулах саналыг дэмжиж байгаа гишүүд гараа өргөнө үү.

Зөвшөөрсөн:            9
Татгалзсан:
     0

Бүгд:
     9
Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Л.Эрдэнэчимэг танилцуулахаар тогтов.
Уг асуудлыг 15 цаг 35 минутад хэлэлцэж дуусав.

Хоёр. Тамхины хяналтын тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Эрүүл мэндийн сайд Н.Удвал, Эрүүл мэндийн яамны Нийгмийн эрүүл мэндийн бодлогын хэлтсийн дарга С.Эвлэгсүрэн, мэргэжилтэн Д.Байгалмаа, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт П.Тогоо нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг Эрүүл мэндийн сайд Н.Удвал  танилцууллаа.

Уг асуудалтай холбогдуулан Улсын Их Хурлын гишүүн С.Эрдэнэ, С.Дэмбэрэл, А.Бакей, С.Одонтуяа нарын тавьсан асуултад Эрүүл мэндийн сайд Н.Удвал, Эрүүл мэндийн яамны Нийгмийн эрүүл мэндийн бодлогын хэлтсийн мэргэжилтэн Д.Байгалмаа нар хариулж, тайлбар хийв.

Улсын Их Хурлын гишүүн Ц.Оюунгэрэл, Г.Уянга, Л.Эрдэнэчимэг, С.Дэмбэрэл, С.Одонтуяа, С.Эрдэнэ, С.Ганбаатар, А.Бакей нар санал хэлсэн болно.

С.Ганбаатар: - Л.Эрдэнэчимэг гишүүнээр ахлуулаад С.Дэмбэрэл, Ц.Оюунгэрэл, А.Бакей, Г.Уянга нарын 5 гишүүнтэй ажлын хэсгийг баталъя.

Зөвшөөрсөн:            8
Татгалзсан:
     0

Бүгд:
     8
Гишүүдийн олонхийн саналаар дэмжигдлээ.

Уг асуудлыг 16 цаг 50 минутад хэлэлцэж дуусав.
Гурав. Иргэний эрүүл мэндийн даатгалын тухай хуулийн төслийг хэлэлцүүлэгт бэлтгэх үүрэг бүхий ажлын хэсэг байгуулах тус Байнгын хорооны тогтоол батлах  
Хэлэлцэж буй асуудалтай холбогдуулан Хүн амын хөгжил, нийгмийн хамгааллын сайд С.Эрдэнэ, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт П.Тогоо нарын бүрэлдэхүүнтэй ажлын хэсэг байлцав.

Ажлын хэсэг байгуулах тухай саналыг Хүн амын хөгжил, нийгмийн хамгааллын сайд С.Эрдэнэ танилцуулав.

Улсын Их Хурлын гишүүдээс асуулт гараагүй болно.

Уг асуудалтай холбогдуулан Улсын Их Хурлын гишүүн С.Ганбаатар, С.Эрдэнэ, Ц.Оюунгэрэл нар санал хэллээ.

С.Ганбаатар: - С.Одонтуяа гишүүнээр ахлуулаад Л.Эрдэнэчимэг, Г.Уянга,

Л.Энх-Амгалан, Ц.Даваасүрэн нарын 5 гишүүнтэй ажлын хэсгийг баталъя.

Зөвшөөрсөн:            8
Татгалзсан:
    0

Бүгд:
    8
Гишүүдийн олонхийн саналаар дэмжигдлээ. 
Хуралдаан 17 цаг 00 минутад өндөрлөв.

Тэмдэглэлтэй танилцсан:
НИЙГМИЙН БОДЛОГО, БОЛОВСРОЛ,

СОЁЛ, ШИНЖЛЭХ УХААНЫ БАЙНГЫН 


ХОРООНЫ ДАРГА
                                                               З.БАЯНСЭЛЭНГЭ
Тэмдэглэл хөтөлсөн:
ХУРАЛДААНЫ ТЭМДЭГЛЭЛ 

ХӨТЛӨГЧ







М.НОМИНДУЛАМ
МОНГОЛ УЛСЫН ИХ ХУРЛЫН НАМРЫН ЧУУЛГАНЫ НИЙГМИЙН БОДЛОГО,          БОЛОВСРОЛ, СОЁЛ, ШИНЖЛЭХ УХААНЫ   БАЙНГЫН ХОРООНЫ 2012 ОНЫ

10 ДУГААР САРЫН 02-НЫ ӨДӨР (МЯГМАР ГАРИГ)-ИЙН
ХУРАЛДААНЫ ДЭЛГЭРЭНГҮЙ

ТЭМДЭГЛЭЛ
Хуралдаан 15 цаг 25 минут эхлэв.

С.Ганбаатар: - Хүрэлцэн ирсэн нийт хамт олны амрыг эрье. 2 хүний ирц дутаад байна. С.Оюун гишүүн наашаа гарчихсан гэнэ, Г.Уянга гишүүн яг доор уулзалттай байна орж ирье гээд байна. Хэрвээ дүрэм журам  нь яаж болж байна. Асуудлаа хэлэлцээд явж байж болох юм уу эсвэл ирц бүрдэж байж хурал эхлэх юм уу? Хэлэлцээд явж байя болно биз дээ. Тэгвэл санал хураахдаа заавал тэднийг орж ирсний дараа хэлэлцье гэдэг байдлаар, за ингээд эхэлье. Өнөөдөр Нийгмийн бодлого, боловсрол, соёл, шинжлэх ухааны байнгын хорооны хуралдааныг даргалахаар орлож би даргалж байгаа байна. З.Баянсэлэнгэ гишүүн, Байнгын хорооны дарга гадаадад томилолтоор явж байгаа юм. Ингээд хэлэлцэх асуудлыг та бүхэнд би танилцуулъя. 

Нэгдүгээрт. Нийгмийн даатгалын тухай хуульд өөрчлөлт оруулах тухай хуулийн төсөл /хэлэлцэх эсэх/ талаар ярина.

Хоёрдугаарт. Тамхины хяналтын тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/,

Гуравдугаарт. Иргэний эрүүл мэндийн даатгалын тухай хуулийн төслийг хэлэлцүүлэгт бэлтгэх үүрэг бүхий ажлын хэсэг байгуулах тус Байнгын хорооны тогтоол батлах гэсэн ийм 3 хэлэлцэх асуудлыг бэлдэж оруулж ирсэн байна. Нийт гишүүдээс хэлэлцэх асуудалтай холбогдуулан өөр саналтай нэмэх болон хасах гишүүд байна уу? За ингээд хэлэлцэх асуудлыг батлах уу? Олонхийн саналаар бүгд баталлаа. Тоолсон байх, ингээд хэлэлцэх асуудалдаа оръё.

Нэгдүгээрт. Нийгмийн даатгалын тухай хуульд өөрчлөлт оруулах тухай хуулийн төсөл (хэлэлцэх эсэх)  

Төсөл санаачлагчийн илтгэлийг Улсын Их Хурлын гишүүн, Хүн амын хөгжил, нийгмийн хамгааллын сайд С.Эрдэнэ танилцуулна. 
С.Эрдэнэ: - За баярлалаа. Нийгмийн даатгалын тухай хуульд өөрчлөлт оруулах тухай Улсын Их Хурлын 2012 оны сонгуулийн дүнд үндэслэн шинээр байгуулагдсан Улсын Их Хурлаар Засгийн газрын тухай хуульд өөрчлөлт оруулах тухай хуулийг 2012 оны 8 дугаар сарын 17-ны өдөр батлан Засгийн газрын бүтцэд ажиллах яамд, Засгийн  газрын гишүүдийн эрхлэх асуудлын хүрээг шинэчлэн тогтоосон. Энэ хуулийн өөрчлөлтийн дагуу Нийгмийн хамгааллын хөдөлмөрийн яам хуучин нэрээр, Хөдөлмөрийн болон Хүн амын хөгжил, нийгмийн хамгааллын яам болж эрхлэх асуудлыг шинээр тогтоосон. Дээрх хуулиар нийгмийн даатгалын бодлогыг Хүн амын хөгжил, нийгмийн хамгааллын сайдын эрхлэх асуудлын хүрээнд хамааруулсан бөгөөд Нийгмийн даатгалын тухай хуулийн 27 дугаар зүйл Нийгмийн даатгалын үндэсний зөвлөлийн бүрэлдэхүүнд Засгийн газрыг төлөөлж Сангийн, Хууль зүйн, Хөдөлмөрийн асуудал эрхэлсэн төрийн захиргааны төв байгууллагаас тус бүр нэг хүн гэж заасныг Засгийн газрыг төлөөлөх Сангийн, Хууль зүйн, Нийгмийн хамгааллын асуудал эрхэлсэн төрийн захиргааны төв байгууллагаас тус бүр нэг хүн гэж өөрчлөх шаардлагатай байна. 

Иймд Даатгалын тухай  хуулийн 27.2.1-д “хөдөлмөрийн” гэснийг “нийгмийн хамгааллын” гэж өөрчлөхөөр Нийгмийн даатгалын тухай хуульд өөрчлөлт оруулах тухай хуулийн төслийг боловсрууллаа. 

Хуулийн төсөл батлагдсанаар Нийгмийн хамгааллын бодлогын асуудал эрхэлсэн төрийн захиргааны төв байгууллага нь өөрийн төлөөллийг Нийгмийн даатгалын үндэсний зөвлөлд томилуулах хууль эрх зүйн үндэс бүрдэх бөгөөд нийгмийн даатгалын үйл ажиллагааг улсын түвшинд хэвийн тогтвортой хэрэгжүүлэх нөхцөл хангагдана. Хуулийн төслийг Засгийн газрын 2012 оны 9 дүгээр сарын 22-ны өдрийн хуралдаанаар хэлэлцэн дэмжээд Улсын Их Хуралд өргөн мэдүүлэхээр шийдвэрлэсэн болно. Монгол Улсын Засгийн газар гэсэн ийм хуулийн төсөл байна. 

Үндсэндээ хуучин Нийгмийн хамгааллын хөдөлмөрийн яам гээд хуучин нэрээр яам байх үед үргэлж ийм нэртэй байна гэж тооцоод яаж тооцсон юм уг нь бол даатгал бол нийгмийн хамгаалал талдаа байх ёстой ийм бүтэц. Гэтэл Үндэсний зөвлөлийн бүрэлдэхүүнд орох тэр одоо Засгийн газрын төлөөллийг тодорхойлохдоо хөдөлмөрийн асуудал эрхэлсэн гээд оруулчихсан юм байна лээ. Хөдөлмөрийн асуудалд бол нийгмийн даатгалын асуудал хамаарах тун багатай ийм бүтэц. Тийм учраас энэ бол тухайн үеийн хууль боловсруулагчийн хувьд бас гаргасан ийм алдаа гэж харж байгаа. Тийм учраас бид нар энэ “хөдөлмөрийн” гэдгийг нь “нийгмийн хамгааллын асуудал эрхэлсэн төрийн захиргааны төв байгууллага”-аас гэсэн ийм одоо зөвхөн нэр томъёоны өөрчлөлт оруулж өгч байгаа юм. Ийм зүйл байна асуух зүйл байвал хариулъя.

С.Ганбаатар: - Гишүүд асуух асуулт? А.Бакей гишүүн асуулт, С.Дэмбэрэл гишүүн дараа нь асуулт асуух юм байна 5 минут.

А.Бакей: - Баярлалаа. Энэ ажил олгогчийг төлөөлсөн гишүүнээр гээд Монголын ажил олгогч эздийн нэгдсэн холбооны ерөнхийлөгч тэр байдаг юм байж, тэгээд тогтоолын төсөл шууд “Гурван билэг” ХХК-ийн захирал, “Нью жуулчин тур” ХХК-ийн захирал гээд ингээд компанийн нэрийг шууд нэр заагаад тогтоолын төсөлд оруулах нь хэр зэрэг үндэслэлтэй ямар учиртай юм бэ? Өөрөөр хэлбэл одоо ажил олгогч гэвэл бас нэг шалгуур баймаар юм. Хамгийн их ажлын байр бий болгож байгаа тийм компанийн төлөөлөл байх юм биш үү? Шууд ингээд ерөөсөө нэг хаанаас ч ирсэн юм 2 компанийн нэр биччихээр энийг чинь олон нийт юу гэж хүлээж авах уу? Нийгэмд нэр төртэй, нийгмийн хариуцлагыг ухамсарласан, нийгмийн хариуцлагатай компаниар шалгарсан гэдэг ч юм уу тийм шалгуургүйгээр компанийн нэрийг шууд зааж оруулах нь ямар байгаа учиртай юм бэ гэж ийм асуулт байна. 

С.Эрдэнэ: - За А.Бакей гишүүний асуултад хариулъя. Тэгээд нийгмийн даатгалын үндэсний зөвлөлийн асуудал өнөөдөр ороогүй. Яагаад ороогүй гэхээр яг таны наад ярьсан үндэслэлээр нийгмийн даатгалын үндэсний зөвлөлийн бүрэлдэхүүнийг хуульд нийцүүлж бүрдүүлэх нь зүйтэй гэж Улсын Их Хурлын дарга, холбогдох хуулийн хэлтсээс ирүүлсэн ийм учраас энэ чиглэлээр сонгон шалгаруулалтыг зарлаж хуульд  нийцсэн тэр төлөөллийг бүрдүүлэх нь зүйтэй юм гээд үзээд Үндэсний зөвлөлийн бүрэлдэхүүнийг хойшлуулсан. Дараагийн 7 хоногоос энэ асуудал бол Нийгмийн бодлогын байнгын хороогоор орж ирээд ингээд Их Хурал руу орж батлагдахаар төлөвлөгдөж байгаа. Ер нь бол зүгээр Нийгмийн даатгалын тухай хуульд нийгмийн даатгалын үндэсний зөвлөлийг бүрдүүлэхдээ Засгийн газрын төлөөллийг хуульд нэр зааж хуульчилсан байгаа. Даатгуулагчийн төлөөллийг даатгуулагчийн дийлэнх олонхийн эрх ашгийг төлөөлж байгаа. Үйлдвэрчний эвлэлийн байгууллагаас нэр дэвшүүлэх, мэдээж тэр үйлдвэрчний эвлэлийн байгууллагууд гэхээр бүх л үйлдвэрчний эвлэлийн байгууллагууд хамаарагдах байх. Ажил олгогчийн хувьд бол ажил олгогчийн төлөөлөл байна гэж заасан байгаа. Тэрнээс биш ямар нэгэн тэр тийм байгууллага ажил олгогчийг төлөөлсөн тийм ийм байгууллагаас гэсэн тодорхойлолт байхгүй. Тэгэхээр энд юуг ойлгож байна гэхээр Үндэсний радио, телевизийн олон нийтийн зөвлөлийг сонгосон процедуртай яг адилхан процедур явах юм байна. Яг энэ 2 салбарын чиглэлээс төрийн болон төрийн бус байгууллагууд мөн аж ахуй нэгж олон нийтийн байгууллагын зүгээс саналаа дэвшүүлээд, тэрийг нь одоо холбогдох Байнгын хороон дээр хэлэлцээд ингээд тодорхой Байнгын хороон дээр санал хураалт явбал яваад, тодорхой шалгуур давсан тэр хүмүүсийг Их Хуралд оруулж батлах ийм горимоор явах нь зөв юм байна. Наадах чинь ингэж шийдэх нь хуульд нийцсэн үйлдэл байна гэсэн ийм үндэслэлээр асуудлыг ярьсан. Өнөөдрийн хэлэлцэж байгаа асуудлыг зөвхөн хуульд “хөдөлмөрийн” гэсэн нэр томъёог “нийгмийн хамгааллын” гэсэн нэр томъёогоор солих л ийм хуулийн өөрчлөлтийг оруулж байгаа юм. Нийгмийн даатгалын үндэсний зөвлөлийн бүрэлдэхүүний асуудлыг дараагийн 7 хоногт Байнгын хороогоор оруулж хэлэлцэх байх гэж бодож байгаа юм.

С.Ганбаатар: - С.Дэмбэрэл гишүүн.

С.Дэмбэрэл: - Тэгвэл өнөөдрийн хэлэлцэж байгаа асуудлаар чинь тэрийг дэмжиж байна л даа. Зүгээр яах вэ энэ нийгмийн даатгалын үндэсний зөвлөл гээд энэ нэг институцийг саяын С.Эрдэнэ сайдын хэлсэн байдлаар Олон нийтийн радио, телевизийн энэ зарчмаар явж болно. Тэрнээс гадна миний санаж байгаагаар 5, 6 хуульд ажил олгогчдын төлөөлөл гээд бүр нэрийг нь заагаад Шударга өрсөлдөөний тухай хууль, Мэргэжлийн боловсролын тухай хууль юу юу ч билээ эд нар жишээлбэл манай танхимын нэр орчихсон явдаг юм. Тэгэхээр би юу хэлэх гээд байна гэхээр 2000 хэдэн онд билээ энэ нийгмийн даатгалын үндэсний зөвлөл ерөнхийдөө ажил олгогчид ингээд яваад тэр үед танхим байж байгаад нэрээ татчихсан юм. Яагаад гэвэл энэ чинь халтуур байна, худлаа ажиллаж байна ийм учраас худлаа байгууллагад бид орохгүй гээд. Тэрнээс хойш практикийг нь хараад байхаар энэ компаниудыг оруулахаар эргэж буцах, эргэх холбооны механизм байдаггүй. Өөрөөр хэлбэл “А” гэдэг компанийн асуудал яриад байдаг болохоос биш нийт компанийн нийтлэг эрх ашиг илэрхийлсэн тэр энэ чиглэлээр ийм юм ярьж мэдээлэл дутдаг юм уу, тэр талаасаа туршлага дутдаг юм уу. Тийм учраас цаашдаа бол энэ институци талаас нь бодож ажил олгогчдын холбоо ч гэдэг юм уу, танхим гэдэг ч юм уу ийм байдлаар цаашид оруулах нь зүйтэй байх. Гэхдээ С.Эрдэнэ сайдын хэлсэн үгийг юуг дэмжиж байна. Ерөнхийдөө аль нэг Байнгын хороогоор оруулаад нөгөө байгууллагууд нь захидал бичээд л гэхдээ тэр захидал бичих процедур нь өөрөө тодорхой биш байхгүй юу. Би жишээ нь хэнд бичих юм гэдгийг мэдэхгүй байна л даа. С.Эрдэнэ сайдад бичих юм уу, З.Энхболд даргад бичих юм уу энийг бас дараа нь тодруулаад өгчих. За баярлалаа.

С.Эрдэнэ: - Энд яригдаад яасан нөгөө Их Хурлын Тамгын газраас сонгон шалгаруулалт, нэр дэвшүүлэх асуудлыг зарлаж байгаа юм байна лээ. Тэгэхээр нэр дэвших материал, холбогдох  нэрсийг бол Их Хурлын Тамгын газарт хүргүүлэхээр журамласан юм байна лээ шүү. Тийм учраас С.Дэмбэрэл гишүүнд хэлэхэд бол хэрвээ нэр дэвшүүлэх асуудал байгаа бол Их Хурлын Тамгын газарт тогтоосон хуулийн хугацаанд нь нэрээ албан ёсоор хүргүүлэхийн байна лээ.

С.Ганбаатар: - Асуулт бол үндсэндээ болчихлоо. Одоо санал хэлэх гишүүд байна уу? байхгүй бол за дэмжиж байгаа юм байна. Би нэг санал хэлчихмээр байна. Энэ Олон нийтийн радио, телевизийн тэр зөвлөлийг байгуулдаг шиг тийм байгаа гэж байна. Нийгмийн бодлогын байнгын хороон дээр саналууд авч байгаа юм байна. Энэ нийгмийн даатгалын үндэсний зөвлөлд орох, энэ үндэсний зөвлөлд Монголын үйлдвэрчний эвлэлээс 3 хүн оруулдаг. Харин хэнийгээ оруулах вэ гэдгээ бид дотроо шийддэг, тэрийг бол Байнгын хороодоор юм уу, улс төрчдөөр шийдүүлбэл талцал болоод ямар нэгэн бүлэглэлийн янз бүрийн болох вий гэсэн ийм зүйл байгаа. Би хуулийнх нь хүрээнд нягтална. Энийг бас протоколд тусгуулах ёстой байх за баярлалаа. Үндсэн С.Эрдэнэ гишүүний оруулсан саналаас шал өөр юм ярьсаар байгаад таарлаа шүү дээ. С.Эрдэнэ сайдын саналыг бол бүгд дэмжиж байгаа гэж үзэх үү? Дэмжиж байгаа гишүүд гараа өргөх үү? 

9-өөс 9.

За татгалзаж байгаа болон түдгэлзэж байгаа гишүүд алга. Ингээд 100 хувийн саналаар нэгдүгээр асуудал дэмжигдлээ. Санал дүгнэлтийг Улсын Их Хурлын чуулганы танхимд унших гишүүнээ хэдүүлээ тодруулъя, сонгоё. Л.Эрдэнэчимэг гишүүнээр уншуулъя гэсэн санал гарч байна. Дэмжиж байгаа гишүүд гараа өргөх үү? 

9-өөс 9.

За 100 хувийн саналаар Л.Эрдэнэчимэг гишүүн энэ саналыг чуулганд танилцуулах юм байна. Хоёр дахь асуудал руугаа оръё. С.Оюун гишүүн ороод ирлээ үндсэндээ ирц бол бүр давуулан биелж байгаа юм шиг санагдаад явчих юм. Сая Гарьдхүүгийн Баярсайхан гишүүн орж ирсэн шүү тэгээд би тэгж хэлж байгаа юм. Дөнгөж 100 хувь хүрэх гээд ядраад байсан шүү дээ түрүүн. За хэлэлцэх асуудлынхаа хоёрдугаарт оръё.

Хоёр. Тамхины хяналтын тухай хуульд нэмэлт, оруулах тухай хуулийн төсөл /анхны хэлэлцүүлэг/


Анхны хэлэлцүүлгийг хийх эсэх талаар хэлэлцэх юм байна. Энэ дээр бол та бүхэнд Тамхины хяналтын тухай хуульд нэмэлт, өөрчлөлт оруулах тухай хуулийн төслийг ажлын хэсгийн нэрсийг би та бүхэнд танилцуулах нь зөв. Эрүүл мэндийн сайд Н.Удвал гуай байна, Эрүүл мэндийн яамны Нийгмийн эрүүл мэндийн бодлогын хэлтсийн дарга С.Эвлэгсүрэн, Эрүүл мэндийн яамны Нийгмийн эрүүл мэндийн бодлогын хэлтсийн мэргэжилтэн Д.Байгалмаа ийм 3 ажлын хэсгийнхэн байгааг нийт гишүүддээ танилцуулъя. Ингээд энэхүү хэлэлцэж буй асуудлаар ажлын хэсгээс асуух асуулттай гишүүд байна уу? За С.Эрдэнэ  гишүүн байна, эхлээд танилцуулгаа сонсчихъё. Ажлын хэсгийнхнээс танилцуулгаа товч хийнэ үү.


Н.Удвал: - Энэ хуулийг 2010 оны 7 дугаар сард өргөн бариад хэлэлцэх үү яах вэ гэдгээ ярьсан юм байна лээ. Одоо дахиж хэлэлцэж байгаа юм байна. Байна уу, 


С.Ганбаатар: - С.Дэмбэрэл гишүүн энэ бол анхны хэлэлцүүлгийн тухай ярьж байна шүү хэлэлцэх эсэх тухай биш. За ингээд Н.Удвал сайд.


Н.Удвал: - Тамхины хяналтын тухай хуульд нэмэлт, өөрчлөлт оруулах тухай хуулийн гол үзэл баримтлал бол Улсын Их Хурлын  2009 оны 38 дугаар тогтоолоор батлагдсан Хууль тогтоомжийг 2012 он хүртэл боловсронгуй болгох үндсэн чиглэлд бүх аж ахуй нэгж байгууллага, олон нийтийн үйлчилгээний газрыг 100 хувь тамхигүй орчин болгох, түүнээс гадна тамхины эсрэг сурталчилсан зурагтай анхааруулга, тамхины хайрцаг, сав баглаа боодолд тавих шаардлагыг шинэчлэн хуульчлах зорилгоор энэ хуульд нэмэлт, өөрчлөлт оруулахаар тусгасан байгаа. 2005 онд бол тамхины хор хөнөөлтэй тэмцэх тухай хуулийг шинэчлэн найруулж, Тамхины хяналтын тухай хуулийг Улсын Их Хурлаар батлуулан хэрэгжүүлж байгаа. Тамхины хяналтын тухай хуулиар бол утаат тамхи татахыг зөвхөн нийтийн тээврийн хэрэгсэл, агаарын хөлөг, галт тэрэгний болон усан онгоцны зорчигчдын өрөө хонгил, шатахуун түгээгүүрийн газар, шатах тослох, тэсэрч дэлбэрэх бодис материалын үйлдвэр, агуулах зэрэг газар хориглосон байгаа. Түүнчлэн зорчигч тээврийн буудал, зочид буудлын нийтийн үйлчилгээний танхим, нийтийн хоол, худалдаа, үзвэр үйлчилгээ баар цэнгээний газар, аливаа байгууллага аж ахуй нэгжийн албан байр зэрэг газар тамхи татах тусгай цэгээс бусад газар тамхи татахыг хориглосон ийм хуулийн зохицуулалт тэр бүр хэрэгжихгүй байгаа юм. Олон нийт, үйлчлүүлэгчид дам тамхи таталтад өртөж, хордож байгаа гол газрууд болох баар цэнгээний газарт архи тамхийг хослуулан хэрэглэх явдал түгээмэл байгаа учраас эдгээр газарт ажиллаж байгаа олон хүн ажлын байран дээрээ дам тамхидалтад өртөж байгаа нь судалгаагаар тогтоогдсон байгаа. Түүнээс гадна хуулийн хэрэгжилт хангалтгүй байгаагаас болоод нэг талаар хуулийн нарийвчилсан зохицуулалт дутагдаж байгаа, тамхины хор хөнөөл, тамхины хяналтын талаар олон нийтийн мэдлэг боловсрол хангалтгүй, хяналтын механизм тодорхойгүй байгаатай холбоотой тамхины үйлдвэрлэл, импорт эрхэлдэг компаниудын энэ хуулийг хэрэгжүүлэхгүй байгаатай холбоотойгоор энэ асуудлууд үүсээд байгаа гэж үзэж байгаа. 


Хуулийн төслийн бүтэц, зохион байгуулалт болоод зохицуулах харилцаа хамрах хүрээний хувьд авч үзэхийн бол тамхи үйлдвэрлэгчдийн худалдааны болон бусад уламжлалт ашигт сонирхлоос хамгаалах, тамхины хяналт нийгмийн эрүүл мэндийн асуудлаар тамхи үйлдвэрлэгчтэй харьцах үйл ажиллагаа нь ил тод, хариуцлагатай байх чиглэлээр хуулийн төсөлд төрөөс баримтлах бодлого гэсэн дөрөвдүгээр зүйлд бол нэмэлт, өөрчлөлт оруулж байгаа. 

Хоёрдугаарт тамхины хяналтын талаар төр, иргэн, хуулийн этгээдийн хүлээх  нийтлэг үүргийг нарийвчлан зааж тамхины хяналтын талаар тамхи импортлогч хуулийн этгээдийн хүлээх үүргийг нэмж тусгаж байгаа. 

Гуравдугаарт тамхин бүтээгдэхүүний хайрцаг, сав баглаа боодол, шошгонд тавих шаардлагын талаарх зохицуулалтыг нарийвчилж, тамхины хайрцаг, сав баглаа боодол дээр бохь, никотин бусад хорт бодисын хэмжээ ба хугацаа дуусах огноог заагаагүй, тамхины нэр нь стандарт, өнгө, үсгийн фондоос өөр өнгө дүрс бусад сурталчилгааны мэдээлэлтэй, тухайн тамхийг бусад тамхинаас хор багатай гэсэн утгатай үг бичсэн буюу түүнтэй адилтгах нэр, өнгө, дүрс тэдгээрийн хослол хэрэглэсэн тамхийг үйлдвэрлэх, импортлох, худалдахыг хориглосон заалтыг энд тусгасан. 

Дөрөвдүгээрт олон нийтийг тамхины утаанд өртөж хордохоос хамгаалах чиглэлээр утаат тамхи татахыг хориглох газар гэсэн 9 дүгээр  зүйлд нэмэлт, өөрчлөлт оруулсан. Тухайлбал утаат тамхи татахыг хориглох газрын тоог нэмэгдүүлж, аж ахуй нэгж байгууллага тамхины хяналтын үйл ажиллагааг дотоод журамдаа тусгаж хэрэгжүүлэхээр төсөлд тусгасан байгаа. 

Тавдугаарт тамхины зах зээл борлуулалтыг нэмэгдүүлэхэд чиглэсэн бүх төрлийн шууд болоод шууд бус зар сурталчилгаа, аливаа тусламж хандив, дэмжлэг, ивээн тэтгэх ажиллагааг хориглох тухай заалтыг нэмж оруулсан.

Зургаадугаарт хууль зөрчигчид ногдуулж буй торгуулийн хэмжээг нэмэгдүүлж, торгууль ногдуулах эрх бүхий этгээдийг тодорхой болгож, хууль тогтоомжийн биелэлтийг зохион байгуулах хяналт тавих байгууллагын чиг үүргийг тодорхой болгосон байгаа. Хууль батлагдсаны дараа үүсч болох нийгэм эдийн засгийн болоод эрх зүйн үр дагавар бол байхгүй гэж үзэж байгаа. Хуулийн төсөл болон бусад хууль тогтоомжтой тохирч байгаа гэсэн ямар нэгэн хуультай зөрчилдөөгүй гэсэн ийм танилцуулгыг өгч байгаа юм. Анхаарал тавьсанд баярлалаа.

С.Ганбаатар: - За хэлэлцэж буй асуудлаар асуух асуулттай гишүүн С.Эрдэнэ гишүүн байна, өөр за С.Дэмбэрэл гишүүн байна, А.Бакей гишүүн, С.Одонтуяа 4 гишүүн байна. За ингээд асуултаа асууна.


С.Эрдэнэ: - За би Н.Удвал сайдаас нэг зүйлийг тодруулмаар байгаа юм. Хуулийн төсөл дээр хариуцлагын асуудлыг хэр тодорхой тусгаж чадсан юм бэ? Ер нь нөгөө байдаг л захиргааны арга хэмжээ ч гэдэг юм уу тийм байдлаар одоо хариуцлагын асуудлыг тусгаад наадах хууль чинь хэрэгжих үү? гэдэг асуудлыг нэгдүгээрт асуумаар байна. Миний мэдэх улс орнуудад энэ тамхины эсрэг хууль их хатуу байдаг юм байна лээ. Торгуулийн хэмжээ их өндөр, торгуулиа төлөхгүй бол авдаг захиргааны арга хэмжээний хариуцлага нь өндөр бүр шаардлагатай бол наад дээр чинь эрүүгийн хариуцлага хүртэл үүсдэг. Иргэдийн эрүүл мэндийн эсрэг гэмт хэрэг гэж үздэг. Ингээд энийг бол нэлээн өндөр түвшинд авч үздэг юм байна лээ л дээ. Тэгэхээр манай энэ Тамхины эсрэг, юу билээ Тамхины хяналтын тухай хууль билүү юу билээ? Нэр томъёо нь, тэгэхээр энэ тамхины эсрэг энэ хор хөнөөл энэ юмыг нь багасгах, хяналт тавих асуудал дээрээ хариуцлагын асуудлыг нэлээн өндөр түвшинд ярьж болохгүй юу гэсэн ийм асуултыг нэгдүгээрт тавих гэсэн юм.


Хоёрдугаарт энэ тамхи татаж болохгүй тэр газар, объектын нэрийг маш тодорхой зааж өгмөөр юм байна  лээ. Тэгээд нэг тийм олон нийтийн газар гээд бөөрөнхий нэр томъёо өгчихдөг яг одоо олон нийтийн газар гэдгийг нь хуулиар юу гэж тодорхойлоод байгаа нь ойлгомжгүй, хүмүүст ч ойлгомжгүй. Би одоо ганц нэг улс оронд очоод ингээд жишээ нь Ирланд  юм уу Англид тэр ресторан, бааранд нь тамхи татуулдаггүй юм байна лээ. Татахаар бол гараад гадаа үүдэнд нь тусгай ширээ, тамхины сав хоёр бэлдээд тавьчихсан тэрэн дээрээ сууж тамхиа татчихаад буцаад ордог юм байна лээ. Тэгэхээр манайд ч гэсэн ялгаа байхгүй ингээд хатуу хориглоод тэрийгээ зөрчсөн этгээдэд хүлээлгэдэг хариуцлагыг нь чангатгаад, тэр тамхи татаж болохгүй объект, газрын байршлыг маш тодорхой зааж өгөөд, ингээд хуульчилвал илүү үр дүнд хүрэх болов уу яах бол та бүгд юу гэж бодож байна энэ дээр? гэсэн нэг ийм юм. 


Гуравдугаарт нэг ийм асуулт асуумаар байна. Тамхи импортлодог болоод тамхи үйлдвэрлэдэг компаниудын реклам сурталчилгаа ний нуугүй хэлэхэд зүгээр ил задгай л явж байгаа шүү дээ. Нэг спортыг дэмждэг топ компани гээд л “Монгол тамхи ко со” ч билүү нэртэй компани яг үнэндээ тамхины компанийн реклам яваад байгаа шүү дээ ер нь бол гэх мэтийн ийм зүйл байж болох юм уу үгүй юм уу? Энэ архи, тамхины эсрэг сурталчилгаа явуулахыг хориглосон гээд янз бүрийн юм байх юм. Тэр нь хэрэгжиж байгаа юм ч мэдэхгүй зүгээр зөрчлөө гэхэд хүлээлгэх хариуцлага ямар байдаг тэр  нь тодорхойгүй. Тэгэхээр би зүгээр Н.Удвал сайдад нэгдүгээр асуултан дээр хэлсэн энэ тамхийг сурталчилсан, тамхийг үйлдвэрлэж байгаа компаниудад ямар хариуцлага тооцох вэ? Тамхины үйлдвэрлэл дээр ямар онцгой нөхцөлүүдийг тогтоох юм? Аль болох тамхины үйлдвэрлэлийг багасгах, импортыг багасгах чиглэлээр энэ хуульд юм орох уу яах вэ? ийм 3 танин мэдэхүйн чанартай асуултыг тавья.


Н.Удвал: - Хариуцлагын асуудал бол хуучин хуульд ч байсан энэ хуульд ч байгаа. Харамсалтай нь таны хэлдгээр хэрэгжихгүй байгаа. Яг адилхан зар сурталчилгааны асуудал ч гэсэн хуучин хуульд ч гэсэн байгаа. Энэ дээр нэмж оруулж байгаа, хэрэгжихгүй байгаа. Өнгөрсөн энэ парламентад 2010 онд энэ хууль өргөн баригдаад ажлын хэсэг гарсан юм байна лээ. Энэ ажлын хэсгийн ахлагчаар тэр “Тамхи ко” компанийн юу яадаг Их Хурлын гишүүн ахалж байсан байна лээ л дээ энэ хуулийн ажлын хэсгийг. Тэгэхээр ерөөсөө хэрэгждэггүй, хуульдаа бол байдаг юм байна ер нь бол. Энд бас зар сурталчилгааг хориглосон, хязгаарласан, хаана яаж зар сурталчилгааг хориглосон заалтууд зөндөө орсон байгаа. Тамхи үйлдвэрлэлтэй ямар байдлаар тэмцэх юм бэ? Энийг яаж багасгах вэ гэвэл хамгийн гол нь бид нар Онцгой татвараар тамхийг, тамхины хэрэглээг хязгаарлах юм уу, чанаржуулах, үнийн бодлогоор тамхины энэ үйлдвэрлэгчидтэй хуулийн зохицуулалтыг хийж байгаа. За энийг Д.Байгалмаа түрүүний Засгийн газрын үед энэ хуульд дээр ажиллаж байсан нэмэлт тайлбар хийе.


Д.Байгалмаа: - За баярлалаа. Д.Байгалмаа Эрүүл мэндийн яамны мэргэжилтэн. Энэ тамхины хэрэглээ бол сүүлийн жилүүдэд тасралтгүй нэмэгдээд байгаа юм л даа. Тэгэхээр С.Эрдэнэ гишүүний хэлж байгаа саналуудыг бид нар бүрэн хүлээн зөвшөөрч байгаа үнэхээр ийм хүчтэй бодлого авах юм бол тамхины хэрэглээ буурах боломжтой. Тамхины хэрэглээтэй холбоотой хорт хавдрын өвчлөл бол тасралтгүй нэмэгдэж байна. Тэгэхээр бар рестораны хувьд бүрэн хориглоод, ерөөсөө тамхины утаа орохгүй газар, нүх сүв гэж байдаггүй. Тэгэхээр зэрэг бүрэн хориглохгүйгээр хүмүүсээ бид нар хамгаалж чадахгүй гэсэн үүднээс шинэ хуульдаа ер нь бүрэн хориглоно, тэр битгий хэл боловсролын байгууллагыг ч гэсэн хатуу зааж өгье. Боловсролын байгууллагын гадна талд хүртэл жижиглэнгийн тамхи худалдаалахыг больё гэсэн заалтын саналтай байгаа. Үйлдвэрлэгчдийн энэ нөлөөллөөс хамгаалах асуудлыг бол тамхины шинэ хуулийнхаа нэмэлт, өөрчлөлтдөө бол нэлээн сайн зааж өгсөн байгаа. Яагаад гэвэл Дэлхийн эрүүл мэндийн байгууллагад бол тамхи үйлдвэрлэгчидтэй тэмцэх асуудлыг “Дэлхийн эрүүл мэндийн байгууллагын ассамблей”-аар удирдамж гаргаад хэлэлцчихсэн гишүүн орнууддаа зөвлөмж олгочихсон энд байж байгаа энийгээ бид нар үлдээчихье. Тэгээд саяхан батлагдаж ирсэн, энийг бол тамхины үйлдвэрлэгчдийн нөлөөллөөс бүрэн хамгаална гэсэн ийм  юм явж байгаа шинэ хуульдаа. Тэгээд тэр импортыг хориглох асуудал дээр бол хамгийн бага Онцгой албан татвартай орны тоонд Монгол Улс ороод олон жил болж байна 10 гаруй жил болж байна. Тэгээд сая бол архи, тамхины онцгой албан татвар нэмсэн шүү дээ. Энэ бол бид нарт үйл ажиллагаагаа явуулахад дэмжлэг болж байгаа. Гэхдээ тэгсэн хэдий ч жижиглэнгийн худалдааны үнийн дөнгөж 25 хувийг эзэлж байсан юм Онцгой албан татвар, тэглээ гээд дундаж орны тоонд хүртэл орж чадахгүй л байгаа юм. Өшөө цаашдаа нэмэх шаардлагатай байгаа, үнийн бодлого бол хэрэглэгчийг 8-11 хувиар бууруулдаг ийм хүчтэй бодлого. Ядуу, эмзэг, хүүхэд, эмэгтэйчүүд гэсэн ийм тамхи хэрэглэгчид бол маш амархан гардаг тамхинаас, тамхиа хаядаг, тэгэхээр бид нар үнийн бодлогыг хатуу барина гэсэн заалтыг одоо энэ хуульдаа орчихвол бол хүчтэй бодлого болох ийм хандлага бол дэлхий нийтийн туршлагад байгаа. За баярлалаа.


С.Ганбаатар: - За С.Эрдэнэ гишүүн тодруулж асуух зүйл байна.


С.Эрдэнэ: - Би Н.Удвал сайдаас нэг зүйлийг нэмж тодруулж асуух гэсэн юм. Энэ Эрүүл мэндийн яам маань тухайн жилийнхээ төсөв тамхины хор хөнөөлийн талаар сурталчилгааны зардал гэж юм байна уу? Ер нь жишээ нь гадна дотоодын байгууллагуудтай хамтарч хэрэгжүүлж байгаа төсөл хөтөлбөрүүд дээр яг одоо тамхины эсрэг сурталчилгаа, тамхины эсрэг янз бүрийн үйл ажиллагаанд жилдээ хэд орчим төгрөгийн тусламж дэмжлэг авдаг юм, төсвөөс энэ тамхины эсрэг сурталчилгаанд зарцуулдаг хөрөнгө гэж байна уу? байгаа бол одоо хэдий хэмжээний юм байна. Энд тэгээд тусгасан юмаа тэр сурталчилгааныхаа хэрэгцээ шаардлагыг хангах хэмжээнд төсөв мөнгө нь байдаг юм болов уу та энд хариулаач.


Н.Удвал: - Архи, тамхины онцгой татвараас Эрүүл мэндийг дэмжих сан гэж байгуулсан байгаа. Эрүүл мэндийг дэмжих сан гэж тодорхой хэмжээний сан байдаг. Энэ сангаасаа бид нар архи, тамхины хор уршигтай тэмцэх сургалт сурталчилгааг явуулахаас гадна эрүүл мэндийн боловсролд чиглүүлж энэ үйл ажиллагаагаа явуулдаг. Жил болгон тамхины хор хөнөөлтэй тэмцэх компанит ажлыг бүх хэвлэл мэдээллийн хэрэгслээр дамжуулж явуулахаас гадна одоо Мянганы сорилын сангийн төслөөр хэрэгжиж байгаа эрүүл мэндийн төсөл бол халдвар бус өвчний нэг шалтгаан бол энэ тамхи өөрөө байж байгаа. Тийм учраас сургалт сурталчилгаанд зориулсан санхүүжилт байдаг. Сүүлийн үед бол ялангуяа энэ татвар нэмэгдсэнтэй холбоотой нэмэгдэх хандлагатай байгаа. Яг тодорхой тоог нь би яг тамхинд тэдийг зарж, архинд тэдийг зарж гэж яг одоо хэлж чадахгүй байна. Тодорхой Эрүүл мэндийг дэмжих сан гэдэг ийм дэмжих сан байдаг төсвөөс бол нөгөө талаасаа Мянганы сорилын сангийн шугамаар нэлээн том төсөл энэ чиглэлээр хэрэгжиж байгаа. Яг ингэснээрээ тамхины хор уршгийг олон нийтэд ойлгуулах, тамхинд хандах хандлагыг өөрчлөх төдий л зүйл болохоос биш бүхлээр нь тамхины хэрэглээг зөв зохистой зохицуулах хэмжээнд үр нөлөөгөө өгөх хэмжээнд арай л болоогүй байна цаг хугацааны хувьд.


С.Ганбаатар: - За дарааллаараа асууя. С.Дэмбэрэл гишүүн асуултаа асууна уу?

С.Дэмбэрэл: - Би нэгдүгээрт нь тамхины зах зээлийн энэ хуулиа оруулж ирэхийн тулд судалгаа хийсэн байх гэж би найдаж байна. Тийм учраас тамхины зах зээлийн яг өнөөгийн байдлын судалгаа, өөрөөр хэлбэл нийлүүлэлтийн тал, нийлүүлэлтэд нөлөөлж байгаа хүчин зүйлүүд, нийлүүлэлтийн сувгууд, дээр нь эрэлтийн тал, эрэлтэд нөлөөлж байгаа хүчин зүйлүүд, эрэлтийг багасгах талаар ямархуу өмнө нь хийгдэж ирсэн ажлууд гэх мэтээр тамхины зах зээлийн тоймыг авмаар байна нэгдүгээрт энэ хийгдсэн үү гэж асууж байна. Хоёрдугаарт нь түрүүн Н.Удвал сайдын энэ хуулийн нийгэм эдийн засгийн үр дагавар байхгүй гэж нэг тийм юм, нийгэм эдийн засгийн үр дагавар байхгүй хуулийг батлах хэрэггүй шүү дээ. Нийгэм эдийн засгийн үр дагавар маань сөрөг буюу эерэг л гэж байгаа. Бодвол эерэг үр дагавар гарах байлгүй дээ тийм  ээ? Тэр талаас нь ямархуу хүлээгдэж байгаа зүйл байна вэ гэж? Гуравдугаар асуулт нь өнөөдөр монголын хувьд бол 2 том асуудал байна тамхи, архи дээр ялгаагүй. Насанд хүрээгүй хүүхдүүд, түүний дотор охидууд энэ тамхи гэдэг юмыг бол асар их хэмжээгээр татаж хэрэглэх болжээ. Тийм учраас энэ чиглэлээр энэ хуульд юм орсон юм уу? Насанд хүрээгүй хүүхдүүдийг, сургуулийн насны хүүхдүүдийг тамхины эсрэг? Дөрөвдүгээрх нь энэ хуулийн маань нэр Тамхины хяналт гэж яриад байх юм. Энэ бол табокоо гэсэн  юмуу, смокинг /smoking/ гэсэн утгаар нь тамхи таталтын үйл явцынх нь хувьд хяналт тавих тухай ярьж байна уу? Энийг тодруулмаар байна. За баярлалаа.

Н.Удвал: - Тамхины зах зээл гээд энэ судалгаа өөрөө салбар дундын оролцоотой өргөн хүрээтэй асуудал. Эрүүл мэндийн салбарын хувьд бол тамхины хэрэглээний түвшин, үр дагавар, эрүүл мэндийн хор уршгийг судалсан судалгаа Мянганы сорилтын сангаар хийгдсэн үндэсний хэмжээний судалгаа байна. Энэ судалгааг бас танд хүргүүлж болно. Яг тэр худалдаа талаасаа бас судлах шаардлагатай. Тамхи өөрөө салбар дундын ийм асуудал байгаа. Тийм учраас эрүүл мэндийн талаасаа манайд бол хэрэглээ үр дагаврын талаар судалгаа байна. Эерэг үр дагавар үнэхээр ихтэй тамхи бол, тамхины энэ хуулийг баталснаараа бид нар нэгдүгээрт тамхидах гэдэг үзэгдлийг хүн амын дунд бууруулснаар олон архаг, халдварт бус өвчнөөс сэргийлнэ. Ингэснээрээ бол эрүүл мэндийн их үр ашигтай, эдийн засгийн үр ашигтай, хүн амын дундаж наслалтад шууд нөлөөлөх үр ашигтай. Хамгийн нэгдүгээрт тамхи таталтаас гол үүсч байгаа асуудал бол зүрх судасны өвчин байдаг. Хорт хавдар, зүрх судасны өвчин бол манай өвчлөл, нас баралтын шалтгаан болоод байгаа энэ өвчний нэг шийдвэрлэхэд нөлөөлөөд байгаа хүчин зүйл бол өөрөө архаг тамхидалт байгаа юм л даа. Агаарын бохирдол, тамхи татах байгаа юм. Тийм учраас энэ бол асар их нөлөөтэй эерэг талаасаа бол. Хүүхдэд тамхи худалдаалахгүй байхыг хориглосон хуулийн заалт байгаа. 21 нас хүртэлх насан хүрээгүй хүүхдэд тамхи худалдаалахгүй, түүнээс гадна ширхэглэн худалдаалахыг хориглосон заалт хүртэл байдаг. Харамсалтай энэ хууль өөрөө  хэрэгждэггүй ийм муу талтай, ерөөсөө хууль хэрэгжихгүй болохоор чинь юу, тав дахь нь та юу гэсэн бэ?

С.Дэмбэрэл: - Тэр хоёр дахь асуудал нь хулхи тамхины зах зээл. Өөрөөр хэлбэл архи дээр Онцгой татвар нэмснээр архи дээр 2500 төгрөгийнх гэр хороолол, захын дэлгүүрүүдээр аль хэдийнэ эхэлчихсэн. Тамхин дээр энэ нь Нарантуул зах дээр бөөний том наймаа явж байдаг. Та бүхэн энийг мэднэ байх. Тэгэхээр энэ талаар жишээлбэл хулхи тамхи, жинхэнэ дистрибьютер, жинхэнэ импортлогч энэ бүхнийг тэр чигээр нь тамхины нийлүүлэгчид гэж үзэх юм уу өөрөөр хэлбэл тамхины албан болон албан бус импорт үйлдвэрлэлийг яаж зохицуулах, хянах вэ? гэдэг асуулт.

Н.Удвал: - За Д.Байгалмаа хариулна энэ уг нь Үйлдвэр худалдаа яам энд байвал зүгээр байгаа юм. 

С.Ганбаатар: - Микрофондоо ярина уу?

Д.Байгалмаа: - За тэр нөгөө хуурамч тамхийг илрүүлэх асуудал, хуурамч тамхи нь хэдэн хувь байгаа юм гэсэн зах зээлийн судалгаа бол байхгүй. Гэхдээ хуурамч тамхи байгаа нь бол ойлгомжтой. Ер нь бол бид нар доороос санал гаргахдаа өнгөрсөн жил чинь Щвейцарийн tracing and trасe гээд нэг хуурамч тамхи, хуурамч эм, гоо сайхны бүтээгдэхүүнийг илрүүлдэг нэг байгууллага орж ирсэн бид нар санал тавьж уулзсан. Энэ программаа оруулж ирье гээд байгаа байхгүй юу. Бид нарын хувьд бол тийм программыг бүх байгууллагын хэмжээнд байрлуулах шийдвэр нь гарчих юм бол хуурамч тамхи, архи, гоо сайхны бүтээгдэхүүн, эмийг бол шууд илрүүлээд торгуулийг өндөр тавьдаг гэж байгаа юм. Тэгэхээр бар код гээд ноднин ярьж байгаад л чимээгүй болчихлоо. Энэ хэрэгжчихвэл энэ хуурамч зүйлийг илрүүлэхэд бид нарт их дэмжлэг болно гэж хүлээж байгаа.

С.Дэмбэрэл: - Сүүлчийн асуулт. Тамхины энэ хайрцган дээр бар код байдаг шүү дээ. Зураасан код, тэрнийг ашиглаад яг жинхэнэ болон жинхэнэ бус гэдгийг нь мэдэж болдог тийм арга бий л дээ тэрийг хэр зэрэг хэрэглэх юм бол энэ хуульд яаж заасан юм. Энэ чинь ямар ч макро түвшинд хамаарахгүй асуудал. 

Д.Байгалмаа: - Одоо бас энэ хуульдаа оруулчих боломжтой байгаа. Манай яам бол хүлээгээд л суугаад байгаа. Татварын газар, Гаалийн газар дээр яригдсан гэсэн. Тэгээд шийд өгөөгүй.

С.Дэмбэрэл: - Бар кодны асуудлаар эмнэлгүүдэд яах талаар  хуучин С.Ламбаа сайдын үед хамтарсан ажлын хэсэг энэ тэр гараад, бар кодыг өвчтөний түүх бичих, нэгэнт л тийм  юм гарч байсан шүү дээ, одоо хэрэв тамхи тэр бар кодыг нь сонирхоод бар кодын tracing  хийнэ шүү дээ тэрийг нь хийх талаар хуульдаа оруулчихвал зүгээр шүү дээ.

С.Ганбаатар: - Дараагийн гишүүн А.Бакей, тэгээд С.Одонтуяа гишүүн, С.Оюунгэрэл гишүүн байгаа.

А.Бакей: - За баярлалаа. Би нэг хэд хэдэн асуудал сонирхох гээд байна л даа. Эхнийх нь ер нь бол за яах вэ би хэлэлцэх  эсэх дээр нь байгаагүй учраас одоо асуухаас өөр аргагүй болчихоод байна уучлаарай. Ер нь тамхи импортлодог хэчнээн компани байна яг ижил нэр төрлийн, яг үйлдвэрлэдэг за яах вэ түүхий эдийг нь гаднаас аваад монголдоо үйлдвэрлэдэг хэчнээн компани байна. Зах зээлийн бүтцийн хувьд бол ер нь тамхины импорт, үйлдвэрлэл, нийлүүлэлт нь зах зээлийн хэв шинжийн хувьд монополь шинжтэй байна уу? Олигополь шинжтэй байна уу? эсвэл өрсөлдөөнт зах зээлийн шинжтэй байна уу? Энэ тал дээр судалгаа хийсэн юм байна уу, үгүй юу? Нэгдүгээрт асууж байгаа. Тэгээд энэ зах зээлийн хуулиар ч байдаг л даа. Хэрвээ зүй ёсны монополь байвал тэрийг харин төрөөс хамгаалдаг. Зүй ёсны монополь биш байвал харин хориглодог, тэгэхээр энэ тамхи импортлодог, нийлүүлдэг компаниудын дотор зүй ёсны бус шинжтэй компани байна уу үгүй юу гэж нэгдүгээр асуудал байгаа. 

Хоёрдугаар асуулт бол жилийн жилд ой хээрийн түймрийн нэг гол үндсэн шалтгаан нь бол тамхи байгаа. Ялангуяа зүүн чиглэлийн бүсэд бол ой хээрийн ялангуяа Сүхбаатар аймаг, Дорнод аймаг, Хэнтий аймаг энэ аймгуудад бол хаврын хаварт бол дандаа түймэр гардаг. Энийг нөхцөлдүүлж байгаа гол хүчин зүйл тамхи. Тэгэхээр энд бол хориглосон утаат тамхи хориглосон газар гэдэг дээр бол ерөөсөө тэр талаар ямар ч заалт байхгүй байна. Тэгээд тамхинаас үүдэлтэй түймрээс болоод асар их хэмжээний хохирол амсч байгаа жилийн жилд, хүн ам эрсдэж байгаа, мал сүрэг бас энэ тамхинд нэрвэгдэж байгаа, ой мод, байгаль орчинд асар их хэмжээний хохирол учирч байгаа. Тэгэхээр энэ чиглэлээр судалгаа хийгээд нэгэнт хуульд өөрчлөлт оруулж байгаа юм чинь тэр талаар нэмж ядаж ганц өгүүлбэр ч гэсэн оруулж болохгүй байсан уу? тийм юм энд ерөөсөө байхгүй байна. Гуравдугаарт бол яахав зүгээр энэ сурталчлахыг хориглосон заалт дээр бол тамхины лого түүний брэндийн нэрийг хүртэл хориглоно гэсэн байна л даа сурталчилгаан дээр тэр нь харин зөв байна уу, буруу байна уу? Бүх юмыг бас хориглож болохгүй байх. Лого, брэндийн нэрийг хориглочихоор зэрэг хаанахын тамхи гэдэг нь бүү мэд, шошгогүй тийм юм орж ирээд жинхэнэ харин хуурамч тамхи зарахыг чинь улам өөгшүүлэх юм биш үү? Ийм 3 асуулт байна.

Н.Удвал: - За би түрүүчээс нь хариулъя. Энэ манайхан 2010 онд судалгаа хийсэн юм байна. Тамхины үйлдвэрийн судалгаа гээд нийт 8 үйлдвэр байна. Энэ бол бүтээгдэхүүнээ гаднаас оруулж ирээд, эндээ үйлдвэрлэлээ явуулдаг судалгаа байна. “Монгол тамхи ко” хувьцаат компани жилдээ үйлдвэрлэлийн хэмжээ нь 2008 оны байдлаар, энэ хэд юм бэ? 6 тэрбум зургаан зуун наян блок үйлдвэрлэдэг. Дараа нь “Монгол тамхи интернэйшнл” хувьцаат компани гээд энэ үйлдвэрлэлийн хэмжээ нь байхгүй байна. “Мичид траст” хувьцаат компани гэж байдаг юм байна. “Ган билгүүн” гэж байдаг юм байна, “Долпин”, “Их жаргалан трейд” гэж байдаг юм байна, “HTV”,  “Космо тамхи” гээд ХХААЯ-ы мэдээллийг манайхан авсан ийм 8 компани үйлдвэрлэл явуулдаг. Тамхи импортлодог аж ахуй нэгжүүдийн хувьд бол гаалиас мэдээллээ авдаг. Одоогоор энд авчирсан мэдээлэл байхгүй байна, хариулж чадахгүй байна. Хоёрдугаарх нь болохоор ой хээрийн түймэр гардаг гээд энэ талаар хуульд тусгаагүй байгаа. Тусгах бас боломжтой, тэгэхдээ яг тамхи татсанаас уу, гал түлснээс үү гээд хаанаас нь юунаас болж гардаг юм гэдэг асуудлыг тэрийг яаж хянах уу? хуульд оруулбал ойд тамхи татаж байгаа хүнийг гээд асуудал байсан байж магадгүй гэж би дотроо бодож байна. Тэгэхдээ буруу ч байж магадгүй. За тэр сурталчлахыг хориглосон юун дээр Д.Байгалмаа нэмээд хэлчих үү? Реклам дээр хуулин дээр.

Д.Байгалмаа: - Брэндийн асуудал ер нь бол дэлхий нийтийн маш улс орнууд бол тамхи үйлдвэрлэгчтэй, импортлогчтой холбоотой асуудлыг бол бүрэн хориглох хэмжээнд явж байгаа. Дэлхийн эрүүл мэндийн байгууллагаас ч гэсэн ийм санал тавьсан. Брэндийн нэр гэдэг бол өөрөө жишээлбэл “Тамхи со” ч юм уу Marlboro ч юм уу нэрээр тамхи чинь өөрөө донтдог тархины донтох процесс нь сэргэдэг учраас брэндийг нь  хүртэл хориглоно гээд байгаа юм л даа. Жишээлбэл “Тамхи со” гээд гараад ирэхээр хүн өөрийн эрхгүй сэдэл төрж байдаг юм байна л даа. Тэгэхээр брэндийг нь  хүртэл хориглоно гэсэн ийм зөвлөмжийг Дэлхийн эрүүл мэндийн байгууллага өгсөн. Тийм учраас биеийн тамир, спортын тухай хуульд хүртэл бид нар биеийн тамир, спортоор хүртэл архи, тамхи, мансууруулах үйлчилгээтэй эмийг хүн амд биеийн тамир, спортоор дамжуулж оруулж болохгүй гэсэн асуудлыг бол бодлогод нь суулгаж өгсөн. Ерөөсөө энэ одод, биеийн тамир, спорт гэсэн нийтлэг зүйлээр брэнд, үйлдвэрлэгч үг үсгийг оруулахгүй байх талаар зөвлөмж өгч байгаа. Нөгөө тархинд нь сэдэл өгдөг гэж байгаа юм.

С.Ганбаатар: - Тодруулж асуух зүйл байгаа юм уу А.Бакей гишүүн?

А.Бакей: - Тэр тамхи импортлодог, нийлүүлдэг дотооддоо үйлдвэрлээд нийлүүлдэг. Энэ компаниуд дотор бол одоо монгол улсад жилдээ нийлүүлж байгаа нийт тамхины дүнд хамгийн давамгайлах байр суурьтай гэдэг ч юм уу тийм тодорхой судалгаа байгаа юу. Зах зээлийн дотор эзлэх хувийн жингийн талаар?

Д.Байгалмаа: - Ерөнхийдөө тоо нь бол байгаа л даа. Тэгэхээр зэрэг одоо тамхи, архины хэрэглээгээрээ бол маш өндөр хэмжээнд нэг хүнд ногдох ширхэг тамхины хэмжээгээр бол тасралтгүй өсч байгаа юм. Яагаад гэвэл Монгол Улс Онцгой албан татварын хэмжээгээр маш бага учраас тамхи импортлогчдын идэвх сүүлийн жилүүдэд. Тэгээд 2011 оны байдлаар гэхэд 1 хүнд бараг 1200 орчим ширхэг тамхи оногдохоор хэмжээнд очсон байгаа. Яагаад гэвэл Онцгой албан татвараас болоод байгаа байхгүй юу. Импортыг бол үнийн хүчтэй бодлогоор л барихгүй бол импортыг барьж чадахгүй гэсэн угаасаа дэлхий нийтэд туршлага байгаа. Тэгэхээр зэрэг бид нар сая харин энэ үнийг жаахан ч гэсэн нэмсэнд баяртай байгаа. Цаашид өшөө нэмвэл.

С.Ганбаатар: - Асуултаа асууж дуусчихаад тодруулсан нь дээр байх. А.Бакей гишүүнээ тодруулга болчихсон тийм ээ? За С.Одонтуяа гишүүн асуултаа асууна.

С.Одонтуяа: - За энэ тамхи татахыг хориглосон газар дээр оюутны байр, орон сууцны орц гэж харагдахгүй байна. Энэ орсон уу ороогүй юу? Энийг тодруулмаар байна. Хоёрт энэ Эрүүл мэндийн яаманд байхад Эрүүл мэндийг дэмжих сан гээд энэ тамхи, архинаас тодорхой хэмжээний татварыг төвлөрүүлээд тамхи архийг одоо хэрэглээг бууруулах дээр сурталчилгаанд зориулсан төсөв гардаг. Тэгэхээр энэ төсөв ер нь тамхины эсрэг яг юунд зарцуулсан бэ гэж асуумаар байна. Яагаад гэхээр юуг л бол маш сайн ажлаа хийж байгааг мэдрээд байдаг. Мянганы сорилын сангийн төсөл байгаа шүү дээ тамхины эсрэг. Эднийх бол юмаа хийгээд байдаг. Яг Эрүүл мэндийн газар төвлөрсөн мөнгө юунд зарцуулагддаг юм бэ гэдгийг би бас өнгөрсөн хугацаанд ажиллаж байхад мэдрээгүй. Хэвлэл мэдээллээр бол энэ тамхийг сурталчлахыг хориглосон янз бүрийн зүйлүүд бол сурталчилгаа бол маш бага явдаг. Тэгэхээр энийг яадаг юм ? эсвэл нэг төрийн бус байгууллагуудтай гэрээ хийгээд, гүйцэтгүүлнэ гээд өгчихдөг юм уу? Энэ үндсэн зарцуулалт нь юунд явдаг юм бэ гэдгийг хэлж өгөөч. 

Гуравдугаарт энэ хуулийн хэрэгжилтийг хянах төсөв, боловсон хүчнийхээ асуудлыг яаж хийх гэж байгаа юм бэ? Хуучин маягаараа энэ төсөв нь саяын энэ сангаасаа зүгээр явах  юм уу? Энэ дээр яг ямар ажлуудыг хийхээр төлөвлөж байгаа юм, зорилтот бүлэгт чиглэсэн яг хуулийн биелэлтийг хангах стратеги байна уу? Хамгийн сүүлчийн асуудал бол энэ тамхины эсрэг нийгмийн хандлагыг бий болгох дээр яг ямар зүйл орсон бэ? Нэг гол асуудлаа мартчихаж, энд дандаа мөнгөн торгуулийн асуудлууд яригдаад байна. Мөнгөн торгууль бол тамхи худалдаалж байгаа газарт бол бараг бага тоо байдаг. Тийм учраас энд эрүүгийн шийтгэл оногдуулах ч юм уу бага насны хүүхдэд тамхи зарсан, эсвэл тусгай зөвшөөрлийг нь хүчингүй болгох гэсэн ийм заалтууд орсон уу? Энэ хэдэн асуултыг асууя.   

Н.Удвал: - Хуулийн 9.1.6-д Байгууллага аж ахуйн нэгжийн ажлын байрны дотоод орчин гэж орсон байгаа. Энэнээс илүүгээр орц, хонгил бол энд ороогүй байна. Хоёрдугаарт Эрүүл мэндийг дэмжих сангийн тэр хөрөнгө юунд зарцуулагддаг вэ? гэж байна. Оюутны байр аж ахуй нэгж гэдгээрээ орчихож байгаа юм. Тэр Эрүүл мэндийг  дэмжих сан хуучин саяын татан буугдсан Эрүүл мэндийн газар байсан юм байна лээ. Тэгээд сая Засгийн газрын тогтоол гараад татан буугдаад бүх дансыг нь хаагаад Эрүүл мэндийн дэмжих сан бол одоо ингээд хаалттай байгаа. Эрүүл мэндийн хөгжлийн төв байгуулаад энэ 7 хоногт нээх гэж байна. Тэр хүртэлх тайланг гаргуулаад авчихсан байж байгаа. Тэр дотроо их олон юманд зарцуулсан юм байна лээ. Яг одоогоор би авчраагүй учраас хэлж чадахгүй байна. Тамхины сурталчилгаанд багахан зарцуулагдсан, нэлээд хэсэг нь сургалт сурталчилгаа, эмч нарыг мэргэжил дээшлүүлэхэд зарцуулсан ийм тайлан бий. Зүгээр гүйлгээд харахад байсан. Саяын татан буугдсан агентлаг дээр зарцуулалт явдаг юм байна лээ. Дараа нь хуулийг хэрэгжүүлэх хяналт тавих асуудал ямар түвшинд явах юм бэ гэж байна. Энэ хууль өөрөө салбар дундын оролцоотой, эцсийн эцэст яг Тамхины хуулийг ярихаар үр дагавар нь эрүүл мэнд дээр их ирдэг учраас Тамхины хууль эрүүл мэндийн асуудал юм шиг тулгамдаад, мухардалд орчихдог. Уг нь зөв нь бол цаанаа үйлдвэрлэгч, импортлогчид тэгээд хууль хяналтын байгууллага, хяналт тавьдаг Гааль, Татвар гээд их олон байгууллагууд Сангийн яам эд нар оролцдог ийм хуулийг хэрэгжүүлэхэд. Тэгэхээр эцсийн эцэст яг хуулийн хэрэгжилтийг Засгийн газар дээр өөрөө энэ салбар дундын оролцоотой ийм юу байж энэ хуулийн хэрэгжилтэд хяналт тавих юм байна лээ. Бид нарын хувьд бол ерөөсөө тэр хүн амын хэрэглээ, эрүүл мэндийн хор хөнөөл гэдгээр өөрийнхөө хуулиар заагдсан эрх, үүргийнхээ хүрээнд эрүүл мэндийн салбар энэ түвшинд л өөрсдөө үйл ажиллагаа явуулах боломжтой байдаг юм. Нийгмийн хандлагыг бий болгох ялангуяа тамхи татах асуудлыг багасгах хүүхэд залуучуудыг тамхи татуулахгүй байх талаар сургалт сурталчилгааны ажил явж байгаа боловч тийм далайцтай, хүн болгонд хүрч чадахгүй, яг ой тоонд ортол хэмжээнд тийм үр дүнтэй хэлбэрээр хүрч чадахгүй байгаа гэдэгт би санал нэг байгаа. Энэ торгуулийн талаар манай Д.Байгалмаа нэмээд хариулчих уу?

Д.Байгалмаа: - Торгуулийн хэмжээн дээр мөнгөн торгууль гэдэг бол Захиргааны хариуцлагын тухай хуульд л баригдаад орчихдог, өөр хуулийг зөрчих үү гэдэг дээр 50, 250 мянган гээд дээд хязгаар. Гэхдээ бол 2005 онд орсон хувилбараар бол олсон орлогыг нь хаах, сурталчилгааг нь зогсоох энэ тэр гэж оруулсан боловч үр дүн өгөхгүй байгаа. Яагаад гэвэл нэг удаа сурталчлаад тэгээд торгочихоод 250 мянган төгрөгөөр торгочихоод л дараагийн 7 хоногт нь дахиад л сурталчилдаг, олсон орлогоос нь 250 мянган төгрөг юу ч биш байдаг юм байна лээ мэргэжлийн хяналтынхантай уулзахад, энэ жил гэхэд бид нар 2011 он Нийгмийн эрүүл мэндийн жил гэж олгоод хөдөө орон нутаггүй бүгдээрээ архи, тамхитай тэмцсэн. 2012 онд Мэргэжлийн хяналтын ерөнхий газар хяналт тавиад энэ тамхи үйлдвэрлэгчдийн үйл ажиллагаа ямар байна вэ? Стандарттай байна уу, үйл ажиллагаа ямар байна гэсэн дээр хяналт хийлгэсэн. Тайлан бол ирсэн, үйлдвэрлэгчдийн явуулж байгаа үйл ажиллагаа бол стандартын дагуу явж байгаа юм байна. Хуурамч, хууль бус орж ирсэн тамхины зах зээл их байгаа юм байна лээ ерөнхий дүн ирсэн байгаа. Тэр тусгай зөвшөөрлийг хүчингүй болгоно гэдэг дээр бид нар бол 100 хувийн саналтай байна. Яагаад гэвэл олон дахин зөрчил гаргаж байгаа байгууллага аж ахуй нэгжүүдийг бол ер нь дотоод журамд нь юм уу хуульдаа сайн оруулж байгаад тэмцэхгүй бол ер нь нэлээн зоригтойхон тэмцэхгүй бол ерөөсөө болохгүй байгаа юм. Дийлэхгүй байгаа юм.

С.Ганбаатар: - За Ц.Оюунгэрэл гишүүн асуулт. За С.Дэмбэрэл гишүүн тодруулъя гэсэн үү?

С.Дэмбэрэл: - Миний асуултууд дандаа дараа нь санал болоод л хэлээд байгаа шүү дээ. Би нэгмөсөн товчилж байгаа юм. Нэг асуулт байна л даа. Тэр үйлдвэрлэлийг хүнсний одоо ингээд тамхины зөвшөөрлийг яг өнөөдрийнхөөр яваад байх нь зөв үү? Нэг асуулт байна. Өөрөөр хэлбэл өнөөдөр үйлдвэрлэл худалдаа, үйлдвэрлэлийн процесс талаас нь өгөөд байгаа шүү дээ. Тэрэн дээр комисст нь танай яамнаас ордог юм байна лээ тийм ээ? Гэхдээ яг танай яам чинь энийг өөрөө гартаа баривал хяналт гэдэг юм чинь яах гэж байгаа юм биш юм уу? Би нэг ийм л асуулт.

Н.Удвал: - Одоо зөвшөөрлийг Хүнс, хөдөө аж ахуйн яам өгч байна уу тийм үү, Үйлдвэр, хүнс хөдөө аж ахуйн яам өгч байгаа юм байна. Орон нутагт бол Засаг дарга өгч байгаа. Архи бол бас адилхан яг ийм маягаар явж байгаа. Тэгээд яг хамаг хор уршиг нь манай яам дээр хүрээд ирдэг. Одоо бас Архидан согтуурахтай тэмцэх үндэсний хөтөлбөрийг боловсруулах ажлын хэсгийн ахлагчаар Эрүүл мэндийн сайд ахлаад Ерөнхийлөгчийн захирамж гарч байгаа юм байна лээ. Бусад оролцох газрууд нь оролцдоггүй, хамгийн сүүлд болсон эрүүл мэндээр хамгийн сүүлд нас барах гэж байгаа үед гэдэг чинь мэс засал хийх гэж байгаа тэр үед манай салбар жаахан ингэж идэвхтэй ажилладаг. Бусад салбаруудын оролцоо энд бага байна ний нуугүй хэлэхэд. Тийм учраас Их Хурлын эрхэм гишүүд энэ салбаруудын оролцоог энэ хуульд бас нэлээн сайн тусгах талаар дэмжлэг үзүүлээч гэж гуймаар байна. Манай яам гарсан үр дагавар, хэрэглээ, хор уршигтай  л ярихаас биш бусад үйлдвэрлэл, хяналт, гааль, татвар дээр нь үнэхээр хүчин мөхөс байгаа. Бусад салбарууд бас бид нар шиг ирж суугаад оролцоод хамтраад энэ ажлын хэсэг дээрээ ингээд ярьдаг бол зүгээр байна гэж бодож байна. 

С.Ганбаатар: - За санал хэлэх гишүүд байна уу? За Ц.Оюунгэрэл гишүүн хамгийн түрүүнд, Г.Уянга гишүүн, тэгээд дараа нь Л.Эрдэнэчимэг гишүүн байгаа. Тэгээд С.Дэмбэрэл гишүүн байна, за С.Эрдэнэ гишүүн, би бас дараа нь базаад нэг санал хэлнэ. За гишүүд саналаа хэлнэ үү? Зарчмын зөрүүтэй саналаа бичгээр өгнө шүү дээ. Санал хураалгах

Ц.Оюунгэрэл: - За би хуулийн төслийг үндсэнд нь дэмжиж санал хэлэх гэж байна л даа. Бид нар ингэж алхам алхмаар тамхины эсрэг хууль, эрх зүйн орчноо чангатгаж байх ёстой. Мэдээж хэрэг төгс зүйлийг ийм богинохон хугацаанд хийж оруулж ирж чадахгүй. Төгс зүйлийг хийх техникийн бололцоо, хүчин чадал бид нарт одоохондоо байхгүй. Наад зах нь хүүхдийн орчинд тамхи таталтыг хориглохын тулд сургуулиудын бүх анги танхимд нөгөө утаа мэдрэгч байрлуулдаг юм байна лээ барууны сургуулиудад. Бүх жорлон, өрөөнүүдэд утаа мэдрэгчийг тавьчихаар жорлонд очоод нуугдаад тамхи татаж байгаа үед нь утаа мэдрэгч нь хангинаад дуугараад бариад өгчихдөг юм байна лээ. Ийм тоног төхөөрөмжтэй орчинд бол бид нар тамхины хяналтыг дор нь хийгээд, тамхи татсан хүнийг дор нь бариад, хуулийг дор нь хэрэгжүүлж болно. Тэгэхээр манайд одоохондоо ийм бололцоо байхгүй байгаа учраас бид хүнийг барьж авч шийтгэж торгохоосоо илүү толгойнд нь мэдээлэл, мэдлэг олгох чиглэл рүү бас энэ хуулийн хэрэгжилтийг илүү их хандуулмаар байна. Тэр тусмаа залуучууд, хүүхдүүдийг тамхины эсрэг боловсролтой болгоход боловсролын байгууллага, соёл урлагийн байгууллагатай хамтарч ажиллаач гэж Эрүүл мэндийн яамд хэлмээр байна. жишээлбэл Германы хүүхэлдэйн кино бүтээгчид бид нартаа ирж уулзахдаа хүүхэд шүдээ цэвэрлэж сурахын бол маш олон шүдний эмнэлэг, шүдний эмч тэгээд мэс засал гээд хэмнэлт гардаг юм. Шүдтэй холбоотой маш өндөр зардлууд улсаас хэмнэгддэг юмаа тийм учраас та нар хүүхдүүдээ шүдийг нь угаалгаж сургахын тулд хүүхэлдэйн киногоор сургадаг юм гээд 50, 60 ангитай хүүхэлдэйн кино тэр аман дотор байдаг бактерийн амьдралын тухай хүүхэлдэйн кино хийчихсэн байгаа юм л даа. Тэгэхээр яг түүнтэй адилхан уушиг гэдэг эрхтний тухай бид нар хүүхэлдэйн кино хийдэг юм уу уушгинд байдаг хүчилтөрөгч гээд гемоглобин гэдэг тэр гайхамшигтай зүйлийн тухай хүүхэлдэйн кино хийдэг юм уу яадаг юм.

Ямар ч байсан хүүхдэд чиглэсэн олон ангит системтэй тийм боловсрол олгохуйц энгийн уран аргыг бид нар сэдэж, тэрэнд энэ тамхины эсрэг санг зарцуулах хэрэгтэй байна. Нэг бүтэн үе 3-15 нас хүртлээ хүүхэлдэйн кино үзээд өсчихсөн нэг бүтэн үе л бид нар бэлтгэчих юм бол тэгээд цаашаа эрүүл мэндийн боловсролд аяндаа тэрний хүүхэд нь эцэг эхээсээ сураад ингээд явчихдаг юм байна. Тэгэхээр бид нарт тэвчээртэй 10 жил, 3 настай хүүхэд телевиз үзэж эхэлснээсээ авхуулаад 15 нас хүртлээ 12 жил кино үзэх хэмжээний бид нар уран бүтээлийн сантай байж тэр хүүхдийн насны онцлогт тохирсон сантай байж энэ тамхи гэдэг зүйлийг 15 настай хүүхэд барьж авч татахгүй ийм л болгодог юм байна л даа. Тэгэхээр бид нарт 12 жилийн турш 1 хүн дээр амьдралынх нь циклиэр бодож сургалтын материал, үзүүлэх харуулах зүйлүүдээ бэлтгэх ийм системтэй төлөвлөгөөг тэр тамхины онцгой албан татвараасаа гаргаарай гэж би зөвлөмөөр байгаа юм. Энэ дээр бол ялангуяа соёл урлагийг, хүүхэлдэйн кино урлагийг ихээхэн ашиглах хэрэгтэй юм байна. Манайд хүүхэлдэйн кино сөнөчихсөн гээд бид нар яриад байдаг, юунд ашиглах вэ гэдгээ гадаадын орнуудаас сурчих юм бол заавал тэгж техник, тоног төхөөрөмжөөр өрөө сав болгоныг утааны эсрэг машинаар тоноглож байснаас арай илүү найдвартай хамгаалалтад оруулах юм байна. Тэгээд манай хүмүүс уушиг хордож байгаа гэдгийг ярихгүйгээр тамхитай тэмцэх ямар ч боломжгүй гэж бодож байна. Никотин бол зүгээр нэг л хэсэг нь хамгийн гол нь утаа нь шүү дээ. Тэр нь никотинтой, никотингүй утаа байна уу тэр уушгинд орж байгаа утааны эсрэг л их том тэмцэл хиймээр байна гэж би уриалмаар байна.

С.Ганбаатар:  - Санал ойлгомжтой Г.Уянга гишүүн. 
Г.Уянга: - За би бас дэмжиж саналаа хэлэх гэж байна. Тамхи татахыг хориглох газрууд дээрээ бас орон сууцны орц гээд мөн гудамж талбай гэж нэммээр байгаа юм. Хүмүүс зүгээр л гудамжинд явж байхдаа тамхи татаад явж байдаг. Тамхи татдаг  цэгүүд байдаг, тэр цэгээс бусад газар тамхи татахыг бүрэн хориглох ёстой юм байна лээ. Зүгээр гудамжинд алхаж явахад хүртэл болохоо байсан байнга тамхиа татаад явж байдаг ийм хүмүүс байдаг юм байна лээ. Энийг бүгдээрээ хэлэлцүүлгийн  явцад илүү боловсронгуй болгох бололцоо байгаа  байх гэж бодож байна. Хариуцлагын асуудал дээр албан байгууллага дээр хариуцлага тооцох механизм харьцангуй амар байгаад байж болно. Барны газар ороод цагдаа нар яадаг ч юм уу эсвэл худалдаж байгаа газрыг нь хариуцлага тооцох илүү боломжтой. Гэтэл яг нөгөө хориглосон газруудад тамхи татаж байгаа хувь хүмүүс энэ хуулийг хэрэгжүүлэх  дээр илүү төвөгтэй байдал учирч магадгүй гэж бодож байна л даа амьдрал дээр. Хариуцлагыг шат дараатай болгомоор юм шиг харагдаж байна. Жишээлбэл энэ мөнгөн торгуулиуд дэндүү бага байна. Миний харж байгаагаар энийг бүгдээрээ хэлэлцүүлгийн явцад өөрчилж нэмж болох байх. Мөн хэрвээ бэлэн мөнгө байхгүй бол шууд албан хөдөлмөр хийлгэх энэ мөнгөн төлбөрийг заавал ч үгүй ямар нэгэн байдлаар биеэр эдлүүлж төлүүлдэг, гудамж цэвэрлүүлдэг ч байдаг юм уу тийм ээ, ямар нэгэн байдлаар төлүүлдэг хувь хүмүүс дээр авах арга хэмжээгээ илүү тодорхой болгохгүй бол хэрэгжих шатандаа төвөгтэй болох юм шиг харагдаж байна.

За ер нь юу гэдгийн, яаж энийг хэрэгжүүлж болох вэ гээд бодсон чинь ингэж яг энэ хуульд байгаа шиг заалтаар бол их төвөгтэй юм байна л даа. Жишээлбэл хувь хүн тамхи татаж байхад хэн болиулах вэ, хариуцлага тооцох вэ гэвэл шууд цагдаа дээр явж очиж байгаа байхгүй юу. Цагдаа дээр оногдож байна тийм ээ. Тэгэхээр бид нар жолооч нарт бүс арга хэмжээ, цагаан шугам, эгнээ гээд арга хэмжээ авдаг шиг тийм кампанит ажил өрнүүлж аягүй нийгмийн сэтгэл зүйд өөрчлөлт оруулмаар байгаа юм шиг байгаа юм. Онцгой албан татварын урьдчилан сэргийлэх, зар сурталчилгааны төсөв одоог болтол хүмүүст яаж зарцуулагддаг нь мэдрэгддэггүй байгаа энэ юмнуудыг зарцуулах тал дээр ЭМЯ анхаарахдаа яг ийм кампанит ажил байвал ямар вэ? Жишээлбэл олон нийтийн тамхигүй гэр бүл ч байдаг юм уу, тамхигүй сургууль хамт олон ч гэдэг юм уу тийм ээ, манай Их Хурал ч гэсэн яагаад өөрсдөө өрнүүлж болохгүй гэж Их Хурал, Төрийн ордон тамхигүй орчин, гишүүд тамхи татдаггүй байдаг ч гэдэг юм уу, тийм байдлаар бид нар өөрсдөө хэрэгжүүлж болох байх гэж бодож байна. Би нэг сонирхолтой жишээ сонсож байсан юм. Дэлгүүрийн нэг худалдагч ярьж байгаа байхгүй юу, тамхин дээр чинь хориглохыг яасан аймар зурагнууд байдаг шүү дээ. Тэгсэн тамхи худалдаж авч байгаа нэг эрэгтэй хүн тэгсэн гэж байгаа юм. Тамхи ингээд уушгийг чинь хордуулна, эрүүл мэндийг чинь сүйтгэнэ, нэг тамхи дээр бэлгийн чадавхийг чинь байхгүй болгоно гэсэн чинь харж байснаа за энийгээ яах юм бэ, уушиг хордуулдаг тамхийг нь авъя гээд гэх мэтчилэнгийн үр дүнтэй аргууд байдаг юм байна лээ. Тэгээд тэр тамхи бэлгийн чадавхи сулруулдаг гэдэг тамхи бүгд борлогдоогүй сүүлд нь үйлдчихсэн байх жишээтэй. Иймэрхүү үр дүнтэй аргууд байдаг юм байна лээ. Ер нь бүгдээрээ яаж хэрэгжүүлэх вэ гэдэг тэр механизмаа аягүй бодож хэлэлцүүлгийн явцад илүү тодорхой болгох шаардлагатай байна хэрвээ үр дүнтэй ажиллая гэвэл гэж бодож байна. Энийг бол мэдээж 100 хувь дэмжиж батлахын төлөө байна.

С.Ганбаатар: - Л.Эрдэнэчимэг гишүүн, дараа нь С.Одонтуяа гишүүн санал хэлье гэлүү?

Л.Эрдэнэчимэг: - Ер нь бол сүүлийн 2, 3 жилийн хугацаанд энэ тамхины эсрэг хууль хэзээ гарах юм болоо гэж үнэхээр бид нар сэтгэл догдлон хүлээж байсан. Тэгээд яагаад вэ гэхээр бид  нар бас гадаад их явж байна. Гадаадад бол Монголоос өөр тамхи чөлөөтэй, хаа сайгүй татдаг газар байхгүй болчихсон шүү дээ. Тэгээд Монгол бараг ганцаараа үлдчихсэн, хажууд нь Хятад, Хятад ч гэсэн нэлээн арга хэмжээ авдаг болчихсон. Энэ хуулийг яг энэ чигт нь гаргах юм бол энэ чинь зогсохгүй. Үнэхээр инээдтэй байгаа байхгүй юу. 300 мянган төгрөгийн юу төлчихөөд тэгээд л тэр бар, ресторан чинь маргааш нь дахиад л зарна шүү дээ. Тэгэхээр энэний тэр санкцитай хэсгийг нь 100 хувь өөрчилмөөр байна. Тэрэн дээр нэлээн судалгаа явуулмаар байна. Тэгж байж оруулахгүй бол өнөөдрийн ийм санкцитай зүйлээр бид нар энэ тамхийг зогсоож чадахгүй. Өнөөдөр тамхийг зогсоох гол арга бол бар, ресторанд тамхи татуулахгүй байх, болсон болоогүй бүх баруудаар залуучууд, хүүхдүүд ороод юу хийж байна тэр тамхи л татаж байгаа шүү дээ. Тэд нарыг нэгдүгээрт зогсоох хэрэгтэй, тэд нарыг зогсоохын тулд ерөөсөө тэр лицензийг нь авч хаяад бар рестораныг 100 хувь хаахаар хэмжээнд тэд нарыг айлгах ёстой. Ийм санкци хийж өгөхгүй бол тамхи таталт үнэхээр зогсохгүй. Гудамжинд цагдаа нар яг тамхи татаад явж байгаа хүмүүстэй тэмцэх ёстой шүү дээ. Тэгвэл тэр гудамжинд тамхи татах цэгийг нь зааж өгөөд л бусад газарт нь тамхи татаад явж байгаа хүмүүс дээр ядаж нэг 50-100 мянган төгрөгийн торгууль хүлээх тийм хэмжээнд санкцитай цагдаа нар торгох эрхтэй байхаар тэгж л хийж өгөхгүй бол тэртээ тэргүй урьд нь Тамхины хууль гарсан, урьд тийм ч газар татаж болохгүй, ийм ч газар татаж болохгүй гээд байж л байгаа юмыг чинь. Тэгэхээр яг тэрэнтэйгээ адилхан л дахиж ийм хууль гаргаад дэмий байна. Дахин санаачлах юм уу, энэ санкцийн хэсгүүдийг нэммээр санагдаад байна. 

С.Ганбаатар: - С.Дэмбэрэл гишүүн юм байна лээ шүү. Тэгээд С.Одонтуяа, С.Эрдэнэ гишүүн.
С.Дэмбэрэл: - Би байна шүү дээ архаг тамхичин хүн сууж байна. Миний энэ татдаг хулхи биш тамхи. Намайг өөрийгөө болон өрөөлийг хордуулахаас сэргийлж байгаа хууль ийм байвал би лав шал худлаа наадах чинь. Тийм учраас би энэ хуулийн эсрэг байгаа юм. Тамхичин гэсэн үг. Өөрөөр хэлбэл сайжруулаад оруулаад ирээч, яаж сайжруулах вэ гэж. Нэгдүгээрт /supplychain/ сапплайчэйн буюу нийлүүлэлтийн гинжин хэлхээ гээд энэ тамхин дээр адилхан хамаарна. Үйлдвэрлэл, импортоос авхуулаад эцсийн хэрэглэгч хүртэл энэ шат дамжлагыг бүгдийг нь харсан энэ дээр нь 2 зарчимтай. Түрүүн Г.Уянга ярьсан даа. Сэдэл санаа өгөх, нөгөөдөх нь сэжим түлхэц гэж англиараа /incentive/ тийм юм байхгүй наад чинь сүүлийн үед моод болоод байгаа хөдөлмөрийн хөлсний доод хэмжээ гэсэн энээ тэрээ гэсэн тийм л юм орж ирсэн. Хоёрдугаарт нь түрүүн би хэлсэн. Тэр нэг хяналтын юунд бол бар кодны систем их зүгээр байдаг юм. Бар код чинь жишээлбэл хэзээ хэчнээн яаж үйлдвэрлэсэн хуурамч бар кодтой бол тэр чинь tracing хийгээд гараад ирдэг. Тэгэхээр одоо жишээлбэл энэ mild seven гэдэг тамхины миний татдаг тамхины одоо монголын зах зээл дээр аягүй их хуурамч тамхинууд байгаад байгаа юм. Тэрний ард талын нөгөө фильтрийг нь аваад яахаар цаас ороочихсон байгаа юм. Асар их хүнийг хордуулж байгаа байхгүй юу. Хэрэв бид нар жишээлбэл брэндийг хориглолоо гэхэд чанартай, тамхичин хүний хувьд бол чанартай л гэж ярина шүү дээ. Чанартай тамхийг нь ядахдаа өгч бага хордуулах тэр талын юм яахгүй асар их хулхи тамхины зах зээлийг юу яагаад, энд чинь илүү эрүүл мэндийн талаасаа илүү хохироод байна. Бас нэг асуудал тэр утаагүй тамхи гээд одоо жишээлбэл тэр харж байхад бол янжуур тамхи гэдэг дууг би дуулж болох уу? Тамхи эсвэл би рекламдаж байна уу би? Янжуур тамхийг татахаар янзын үнэр ханхлаад байна гээд дуулж болох уу жишээлбэл олон нийтийн газар, караокед ороод тийм үү?

С.Ганбаатар: - Гэртээ л болно.

С.Дэмбэрэл: - Гэртээ болох  юм уу? ийм асуулт. Өөрөөр хэлбэл тэр ярьсан шүү дээ. Жишээлбэл манай Их Хурал дээр харж байхад бол манай гишүүд зарим нь тамхилаад яваад байдаг л даа. Хөөрөг гаргаж ирээд, энэ одоо болох уу болохгүй юу. Энэ чинь одоо утаагүй тамхи юм биш үү? Тэгэхээр энэ одоо яах  юм. Би Их Хурлын танхимд тамхиныхаа дур сонирхлыг дарахын тулд нөгөө хиймэл утаатай юм татаж болох уу? Иймэрхүү юмнууд байна л даа. Тэрний дараа түрүүний та нарын хэлсэн, тэр эмэгтэй хэллээ л дээ. Би ёстой 100 хувийн санал нийлж байна гэж, тэгвэл 100 хувийн санал нийлж байгаа юм бол яагаад энэ хуульдаа оруулахгүй байгаа юм. Хэрэв энэ хуулийг хийх гэж байгаа юм бол олигтойхон зангарагтайхан шиг тэр үйлдвэрлэлийнхээ лиценз эрхээ аваад дээр нь энэ чинь зүрх судасны өвчний нэг гол шалтгаан болж байгаа, дээр нь жишээлбэл Хүн амын сайд сууж байна, Спортын сайд нь сууж байна, Ногоон хөгжлийн сайд нь сууж байна. Энэ хүмүүсийн үйл ажиллагаатай нь холбож өгөх хэрэгтэй шүү дээ. Жишээлбэл яагаад эцэг эх нь тамхичин хүн хүүхэд нь эрүүл мэндийн талаасаа яадаг шүү дээ. 

Тэгвэл яагаад халамж авах моралийн эрх бий юу? Эрүүл мэндийн чиглэлийн үйлчилгээнд яг ижилхэн эрх, тамхичдыг бусдаас нь ялгасан, энэ чинь хүний эрхийн асуудал биш шүү дээ бас нийгмийн юу нь давамгайлчихсан учраас үр дагавар нь. Тэр талаасаа жишээлбэл нийтийн биеийн тамирын гэдэг асуудал байна. Тэрэнтэй яаж холбосон юм нь алга байна тийм ээ? Харин тийн тиймэрхүү тэгж холбосон юм хум байхгүй байх шиг байх юм. Тийм юм байхгүй бол нөгөө компаниуд гэхэд 8 компани дурдлаа л даа. 8 компаниуд чинь жишээлбэл ингээд торгуулиас илүү тэр 8 компанийн нийгмийн хариуцлагыг заасан ямар заалтууд байгаа юм тэр тамхины зах зээлийн операторууд дээр? Тэр операторуудын нийгмийн хариуцлагад нь тамхийг татдаг ч гэсэн сүүлийн үед АПУ-ийн гаргаад байгаа Нийслэл гэдэг рекламын доор нь бичдэг тийм юм байх ёстой юм уу үгүй юм уу? эсвэл нийгмийн хариуцлагын талаар бусдаасаа илүү нийгэмд хүсүүштэй бус бүтээгдэхүүн үйлдвэрлэж, түгээж байгаа учраас бусдаасаа нийгмийн хариуцлага ихтэй байх ёстой юм уу, иймэрхүү асуудлыг шингээсэн, түрүүний ярьсан тэр би одоо бид тамхичин хүмүүсийн хувьд хордож байгаа. Гэхдээ би бага хордож байгаа. Яагаад гэвэл би хулхи биш тамхийг нь татаад байна. Хулхи тамхи татдаг хүмүүс илүү хордоод, уушигны асар их өвчлөл ингэснээрээ Нийгмийн даатгалын болон Эрүүл мэндийн даатгалын, нийгмийн зардал бол аягүй өндөр болж байгаа. Тэгвэл бид нийгмээс юм өгөөд байгаа мөртлөө энийгээ холбохгүй байна л даа. Тэгэхээр миний татгалзаж байгаа шалтгаан та бүхнийг илүү сайн хууль оруулаад ирвэл энэ чинь өөрсдөд чинь, энэ улсад хэрэгтэй шүү гэдэг утгаар хэлж байгаа юм шүү баярлалаа.

С.Ганбаатар: - За баярлалаа. Одоо С.Одонтуяа гишүүн, С.Эрдэнэ гишүүн.

С.Одонтуяа: - Тэгэхээр энэ хууль нэлээн удсан. Одоо энэ хуулийг нэлээн зоригтой батлах хэрэгтэй. Яагаад гэхээр энэ ард иргэд интернэтээр хэлэлцүүлж байхад хэдийгээр тамхи татдаг ч гэсэн энэ одоо хуулийг чангатгах нь зүйтэй гэж дийлэнх иргэд бас үзэж байна. Тэр хуурамч тамхи дээр бол бид нар дэлгүүр болгон дээр хуурамчийг нь тодорхойлох биш хэд хэдэн явуулын багаж бол та нар төсөвтөө суулгаад авч болно. Тэгэх юм бол явуулын багажаар Улаанбаатар хотын тойроод л дор нь тодорхойлчихож болно. Тэр оюутны байр, орц гэдэг үгийг бол оруулаад өгвөл их зүйтэй байх. Өнөөдөр оюутны байранд бол хамгийн том архидалт, тамхидалт бол тэнд явагдаж байгаа. Энд нэг ийм заалт байна энийг бас С.Дэмбэрэл гишүүн хэлсэнтэй би санал нийлж байна. 

5.1.5 дээр “иргэн хуулийн этгээд тамхи үйлдвэрлэгчтэй хамтран боловсруулсан” бишээ, 5.1.4 дээр “тамхи үйлдвэрлэгчийн зүгээс санал болгож байгаа үйл ажиллагааг хэрэгжүүлэх дүрэм журмыг хүлээн зөвшөөрөх, дэмжих, батлахаас татгалзах” гэж байгаа юм. Энэ дээр сая С.Дэмбэрэл гишүүн хэлсэн, бүхий л үйл ажиллагааг татгалзана гэж ойлгогдож байгаа юм. Тэр компани нийгмийн хариуцлага хэрэгжүүлэгч чиглэлийн үйл ажиллагаа явуулж бол болно. Тэрийг бол шууд энэ заалтаар бол бүх зүйлийг нь хааж байгаа ийм заалт байна. 

5.1.3 дугаарт бол “бүх олон нийтийн боловсрол” гэдэг үг бол өөрөө редакцийн хувьд бол буруу. “бүх” гэдэг үгийг бол хасах хэрэгтэй.

8.1.7 дугаар заалт бол ерөөсөө ойлгомжгүй байна. Энийгээ бол дахиж засч янзлах ёстой.

6.4.1 дээр “тамхины хайрцаг, сав, баглаа, боодлын нүүр болон ард талын 2-оос дээш талтай бол бүх гол нүүрэн хэсгийн” гэж үг байхгүй “нүүрэн” хэсгийн юм уу ”талын” гэж өөрчлөх ёстой. Би энэ редакцийн засварыг нь бичээд өгчихье. Тийм учраас энэ зүйл дээр бол тэр түрүүний миний гишүүдийн хэлдэгтэй санал нэг байна. Тэр эрүүгийн заалт юм уу эсвэл тэр тусгай зөвшөөрлийг нь хүчингүй болгох ч юм уу ийм хатуу заалт оруулж байж бид нар энэ урьдчилан сэргийлэх зүйл нь өөрөө сайн явна. Энэ түрүү түрүүчийн ажлын хэсгүүдийн хуралдааных юм уу надад тэр нэг “цулгуй цаасаар орооно” гэсэн саналууд яваад байсан байна. Энэ дээр бол би арай манай улсын хувьд бол болоогүй заалт гэж үзэж байна. Австрали бол яг хэрэгжүүлсэн туршлагыг нь бол би тамхийг нь барьж үзэж байсан, үнэхээр төсвөөс маш их мөнгө шаардагддаг үнэхээр 3, 4 жилийн хугацаа шаардагдсан ийм хэцүү ажил юм байна лээ. Тийм учраас энэ хуулиа сайн гаргачихаад тэгээд хэрэгжүүлэлт дээр нь сайн хяналтаа тавиад тэгээд дараагийн алхам руу орж болох нь зүйтэй байх.

С.Эрдэнэ: - За би миний саналыг бараг С.Дэмбэрэл гишүүн хэлчихлээ дээ. Ер нь энэ Тамхины хяналтын хуулийн хариуцлагын асуудлыг маш өндөр түвшинд тавих ёстой. Ер нь нийгэмд нэг цочроо өгөх үүднээс ч байдаг юм уу, тийм зорилгоор ч байдаг юм уу одоо энэ хуулийн хариуцлагын заалтыг бусад хуульд байдаггүй, гэхдээ мэдээж хуулийн хэм хэмжээнд нь бусад хуульд байдаггүй хэмжээний тийм хариуцлагыг асуудлыг тусгаж өгч гаргах юм бол нийгэмд бас цочроотой хүлээж авах байх л даа. Энэ хуулийн хэрэгжилтийг хангах тал дээр тэр холбогдох тэр эрх бүхий байгууллагуудад хариуцлага, үүрэг ногдуулсан заалтуудыг нэмж оруулаад энэ хуулиа жаахан тийм гаргахдаа хүмүүс өөрийн эрхгүй энэ тамхи чинь бас төрөөс тамхины эсрэг бол үнэхээр онцгой анхаарч байгаа юм байна, тамхи үнэхээр нийгмийн бас сөрөг гол үзэгдлүүдийн нэг болчихож гэх хэмжээнд ойлгогдохоор тийм хэмжээний хууль гаргавал яасан юм бэ? Манайд тэгээд нэг хууль гардаг, гараад хэрэгждэггүй тийм хууль гарахын бол цаасны л нэмэр. Тийм учраас яам маань нэг Тамхины хяналтын тухай хууль гаргасан гээд тамхины эсрэг нэг хийсэн ажлын үзүүлэлттэй болж үлддэг. Нийгэмд үр дүн нь харагддаггүй ийм хууль гаргамааргүй байна л даа. Тийм учраас би энэ ажлын хэсгийг бол энэ хуулиа өшөө сайн боловсруулаад, ялангуяа энэ хариуцлагын тал дээр нэлээн оновчтой, нийгэмд бас үр дүнгээ өгөх ийм хариуцлагын тогтолцоог бий болгосон ийм хууль оруулж ирээч гэж ийм л санал хэлэх байна.

С.Ганбаатар: - За саналыг ойлголоо. 

С.Дэмбэрэл: - Түрүүн би нэг саналаа мартчихаж. Үндэсний радио, телевизийн  нийт эфирийн цагийн тэдэн хувийг тамхины эсрэг сурталчилгаанд зориулна гэсэн заалт байгаа юу? Нийт кабелийн зөвшөөрөлтэй бүх энэ чинь тухайн телевиз, МҮОНРТ  бусад зөвшөөрөлтэй телевиз, FM-үүдийг тодорхой наад хуульдаа эфирийнхээ цагийн тэдэн хувьд нь тамхины эсрэг сурталчилгаа оруулахыг заагаад өгчихвөл нийгэмд хандсан хамгийн зөв заалт болно.

С.Ганбаатар: - За А.Бакей гишүүн саналаа хэлнэ үү?

А.Бакей: - Тэгэхээр энэ хууль нь өөрөө мэдээж ач холбогдолтой хууль. Гэхдээ энэ хуулийн төслийг өмнөх Улсын Их Хурлын бүрэн эрхийн хугацаанд буюу 2010 оны 10 сард Засгийн газраас санаачлаад өргөн барьсан хууль юм байна. Өөрөөр хэлбэл 2 жилийн өмнө. Тэр үед хэлэлцэх эсэхийг нь хэлэлцээд хэлэлцэх нь зүйтэй гэж дэмжигдсэн ийм хуулийн төсөл юм байна. Би бас Байнгын хорооны ажлын албанаас зарим бичиг баримтыг нь аваад үзлээ л дээ. Тэр үед Засгийн газраас санаачилсан юм байна. Тэгэхээр С.Ламбаа сайд байх үеийн хуулийн төсөл юм байна гэж ойлголоо. Тэгэхээр нэгэнт тэр үедээ хэлэлцэх нь зүйтэй гэж шийдэгдчихсэн байна. Одоо бид бол анхдугаар хэлэлцүүлгийг нь хийж байгаа учраас анхдугаар хэлэлцүүлгийн шатанд бол зөвхөн зарчмын зөрүүтэй саналаа л томъёолж нэмж оруулах ийм журмаар энэ хуулийн төслийг сайжруулахаас биш, энэ хуулийг хэлэлцэхгүй гээд буцаах асуудал байхгүй болсон байна. Тийм учраас яах вэ, гишүүдээс чухал санал гарч байна. Тэр саналуудыг дараа нь мэдээж дахиж нэмж тусгах бололцоо байгаа шүү дээ. Би бол зарчмын зөрүүтэй саналаа үзэл баримтлалд нь нийцэж байвал нэмж тусгаад, тэгээд анхдугаар хэлэлцүүлгийг нь дэмжээд явах нь зүйтэй болов уу гэж бодож байгаа. Зүгээр энэ дашрамд хэлэхэд тэр бид бол тамхины хор хөнөөл бол зөвхөн хүний эрүүл мэнд биш байгаль орчинд асар их нөлөө үзүүлж байгаа шүү энийг ерөөсөө ярихгүй байгаа. Тэгэхээр энэ тал дээр ядаж нэг ч гэсэн санал оруулъя гээд саналаа томъёолж өгсөн байгаа. Дээр нь хариуцлагын хэмжээ бол хэтэрхий бага байна. Дээд тал нь 350 мянган төгрөг байна шүү дээ. Энийг жаахан болж өгвөл дээшлүүлэх шаардлагатай болов уу гэж бодож байгаа. За ингээд зарчмын зөрүүтэй санал хураагаад тэгээд хэлэлцээд явах нь зүйтэй байх.

С.Ганбаатар: - За А.Бакей гишүүн саналаа хэлчихлээ тийм ээ, тэгэхээр энэ зарчмын зөрүүтэй ямар ч байсан 2 санал орж ирлээ. 

С.Дэмбэрэл: - Би бол бичээгүй шүү дээ. Наад процедур чинь их залхуутай юм байна лээ. Хүн яриад байхад дараа нь нэгтгээд хийчихмээр л байгаа байхгүй юу.

С.Ганбаатар: - За тэгвэл зарчмын зөрүүтэй саналуудыг дараа нь тэртээ тэргүй яригдана шүү дээ. Би бол бичиж ирснээр нь санал асуух, хураалгах ёстой тийм ээ? Бичиж өгөхгүй бол бас, за ямар ч байсан дэгээ дагаж байх ёстой. Би энэ зарчмын зөрүүтэй саналуудаас санал хураахаас өмнө би нэг горимын санал, түрүүн би нэг жаахан буруу үг хэлчихсэн шүү ”базаж” хэлэх гэж, надад хурал дээр тийм эрх байхгүй. Би өөрөө зохион байгуулалтын хувьд санал хэлэхэд байна шүү дээ юу яах уу одоо энэ хэлэлцүүлэг хийсэн, хийгээд дэмжлээ, дэмжээгүй гэж санал хураахаас өмнө маш олон түүхий зүйл яригдаж байна. Анхны хэлэлцүүлэг явагдаж байгаа дараагийн Байнгын хороонд яг ажлын хэсэг дээрээ саналаа нэгтгээд олон яамдаас бас санал орж ирэх юм байна шүү дээ. 3 санал ч Л.Эрдэнэчимэг гишүүн, С.Эрдэнэ гишүүн ч гэсэн би тэгж ойлголоо шүү. Ярилцах, нягтлах, хариуцлагын механизмыг нь сайжруулах олон зүйл байна гэж санал орж ирж байгаа учраас би зарчмын зөрүүтэй саналуудаа, мөн дээр нь нэг зүйл нэмж хэлэхэд байна шүү дээ ажлын хэсэг нь өөрөө цоо шинэ ганцхан Д.Байгалмаа л хуучин байгаа. Тэгээд өнөөдөр энэ хэлэлцэж байгаа гишүүд дотроос яг энэ хуулийг анх өргөн барьж байсан хэн байгааг би мэдэхгүй байна. С.Эрдэнэ гишүүн, А.Бакей гуай 2 лав байхгүй байх, тэгэхээр Засгийн газраас өргөн бариад ярилцаж байх үед байсан гишүүд гэвэл бас цөөхөн байна шүү дээ. Тэгэхээр энийгээ дахиж хуумгай хийхгүйгээр ярилцаад тун даруйхан оруулж ирье. Анхны хэлэлцүүлгээс татаж байгаа гэхгүйгээр анхны хэлэлцүүлэг өнөөдрөөс ингээд хийгдээд эхэлчихлээ, дараагийн Байнгын хороогоор, томъёоллоо юу гэх үү?

С.Оюунгэрэл: - Наадах дээр чинь томъёолъё. Өнөөдрийнхөө хэлэлцүүлгийг зарчмын зөрүүтэй саналуудаараа санал хураагаад дэмжигдвэл энийг нэмж тусгаад дахиж оруулж ир гээд ажлын хэсэгт нь буцааж болох байхгүй юу. Ажлын хэсэг энийг үргэлжлүүлж дараагийн хуралд оруулж ирэхээр.

С.Ганбаатар: - Яг үнэн. 

С.Дэмбэрэл: - С.Ганбаатар аа, би нэг юм хэлье. Хүлээж бай даа.

С.Ганбаатар: - За. Тэгэхээр, одоо дөнгөж ажлын хэсгээ байгуулах гэж байна шүү дээ. 

С.Дэмбэрэл: - Би саяын хэлсэн миний саналууд байгаа тийм ээ? Энийг би бүгдийг нь зарчмын зөрүүтэй санал гэж үзэхгүй байна л даа. Тийм учраас би бичиж өгөхгүй. Зарчмын зөрүүгүй саналууд байхгүй юу. Зарчмын зөрүүгүй саналуудыг яадаг юм?
С.Ганбаатар: - Ойлголоо С.Дэмбэрэл гишүүнээ.

С.Дэмбэрэл: - Тэрнийг яадаг юм. Зарчмын зөрүүтэй санал..

С.Эрдэнэ: - С.Ганбаатар гишүүнээ, С.Дэмбэрэл, Ц.Оюунгэрэл гишүүний саналыг үндэслээд би дундуур нь нэг ийм санал хэлчихмээр байна. Юу гэхээр ажлын хэсгээ байгуулаад тэгээд Ц.Оюунгэрэл гишүүний бичиж өгсөн зарчмын зөрүүтэй санал, тэр С.Дэмбэрэл гишүүний өөрийн тодорхойлж байгаа зарчмын зөрүүгүй санал гээд ингээд бүх юмыг нь ажлын хэсэг дээр дахиж өөрийн чинь түрүүн хэлдгээр базаад, ингээд эргэж оруулж ирээд дараагийн хурал дээр тэр асуудлууд дээрээ санал хураая. Тэгэхгүй бол одоо энд ний нуугүй хэлэхэд зарчмын зөрүүтэй гээд 2 санал хураадаг, тэгээд зарчмын зөрүүгүй гээд ярьсан хэлсэн зөндөө санал байдаг, ажлын хэсгийн хуралдааны явцад дахиад өөр санал гарахыг байг гэхгүй шүү дээ. Тэгэхээр анхны хэлэлцүүлгээ дуусгалгүйгээр энэ ажлын хэсгээ байгуулаад, ажлын хэсэгт үүрэг даалгавар өгөөд өшөө тодруулга юмнууд хийгээд дараагийн хуралдаанаар оруулж ирээд анхны хэлэлцүүлгээ дуусгая гэсэн ийм л би бол горимын санал байна. Ажлын хэсгээ байгуулаад үүрэг даалгавар өгөөд энэ удаагийн хуралдаанаа дуусгачихъя.

С.Ганбаатар: - Тийм ээ, ямар ч байсан нийт Байнгын хорооны гишүүд бол санал нэгдлээ шүү. Энэ нэлээн түүхий байгаа учраас ажлын хэсгээ өнөөдөр байгуулна. Нийслэлийн Засаг даргаас ч гэсэн гоё саналууд ирсэн байгаа, олон зүйлүүдээ базаад, ТББ-уудаас ирсэн байгаа саяын Байнгын хорооны гишүүдийн саналыг бас оруулаад тун даруйхан ирэх долоо хоногийн 1 өдөр ажлын хэсэг өөрсдөө хуралдаан болж өгвөл эцэслээд дараагийн 3 өдөр Байнгын хорооны хуралдаанаар оруулъя гэвэл зарчмын хувьд болж байна уу? ажлын хэсгийн гишүүд ээ?

С.Эрдэнэ: - Болно.

С.Ганбаатар: - Жаахан яаравчлахгүй бол болохгүй байгаа нь үнэн. Гэхдээ хуумгай хийж болохгүй. Ингээд би нийт гишүүдийн зарчмын зөрүүтэй саналыг уншаад, тэгээд ажлын хэсэгт шилжүүлж өгөөд, одоо энэ дээр ажлын хэсгийн даргаа томилно. За ингээд нэгдүгээрт дарааллаар нь уншина. 

А.Бакей гишүүний санал хамгийн түрүүнд орж ирсэн, тэгээд Ц.Оюунгэрэл гишүүнийх, Г.Уянга гишүүн, тэгээд Л.Эрдэнэчимэг гишүүн.

А.Бакей гишүүний саналын томъёолол 9.1.7-д “ой хээрийн бүсэд хавар намрын хүчтэй салхитай үед ил задгай газар” гэж нэмэх гэсэн ийм санал байна. Энэ саналын томъёоллыг дэмжиж байгаа гишүүд гараа өргөнө үү? өө хураахгүй гэсэн шүү дээ нээрээ тийм. Хэтэрхий сайн хурал удирдаж байна би.

Ц.Оюунгэрэл гишүүний саналыг уншъя. Саналын томъёолол.

“иргэн тамхи татсан нь эмчийн үзлэг, цагдаагийн мэдээлэл, нотлох баримтаар нотлогдсон бол тухайн жилд Эрүүл мэндийн даатгалын төлбөрийг 2 дахин нэмэгдүүлж төлнө. Насан хүрээгүй хүүхэд, өндөр настан тамхи татсан нь нотлогдвол Эрүүл мэндийн даатгалыг улсын төсвөөс төлөхийг зогсооно” ийм 13 дугаар зүйлд хариуцлагын заалт оруулж байна шүү.

Г.Уянга гишүүний санал байна.

9.1.7 “гудамж талбай”гэж хэлэх гэж байгаа юм нэгдүгээрт.

Хоёрдугаарт “мөнгөн торгуулийн хэмжээг нэмэгдүүлэх, мөн албадан хөдөлмөр хийлгэх гэх мэтээр шат дараатайгаар хариуцлагыг чангатгах” гэсэн ийм саналын томъёоллыг өгсөн байна. 

Л.Эрдэнэчимэг гишүүний санал томъёолол
13 дугаар зүйлийн 13.1.1-ээс 13.1.6 дахь заалтыг эрс өөрчлөх саналтай байна гэжээ. Хариуцлагын томъёоллууд дээр ярьж байна. 

За саналыг томъёоллуудыг би хүлээлгэж өглөө Байнгын хороонд, ажлын хэсэгт өглөө. Ажлын хэсгийн даргыг эндээс томилох учиртай. За энэ дээр ажлын хэсгийн томъёолол дээр С.Одонтуяа гишүүний санал түрүүн орж ирсэн, Г.Уянга гишүүн санал хэлье гэж байна уу тийм ээ?

Г.Уянга: - Тийм, ажлын хэсэг дээр. Би ажлын хэсэгт С.Дэмбэрэл гишүүнийг ороосой гэж хүсч байна л даа. Яагаад вэ гэвэл хамгийн архаг тамхичин хүн л  яавал намайг тамхи татахыг нь болиулах вэ гэдгийг хамгийн сайн мэдэх учраас их оновчтой, зөв саналууд С.Дэмбэрэл гишүүнээс би гаргана гэж бодож байна. Тийм учраас та зөвхөн одоо энэ бол юу биш, ямар ч зөрчил байхгүй. Нийгмийн эрүүл мэндийн төлөө, олон нийтийн сайн сайхны таныг энэ ажлын хэсэгт орж ажиллаасай гэж би хүсч байна.

С.Дэмбэрэл: - Сонирхлын зөрчил үүсээд байна. 

Г.Уянга: - Сонирхлын зөрчил энэ дээр бол үүсэхгүй.

С.Ганбаатар: - За хурал даргалж байгаагийн хувьд бол одоо бол ахлагчийг л томилно. Тэгэхээр ашиг сонирхлын зөрчилтэй болчих гээд байгаа юмаа энэ хүн чинь. Бүрэлдэхүүнийг нь одоо ярих уу? Бүрэлдэхүүнд нь бол С.Дэмбэрэл гишүүн, өөр би бол даргыг нь ганцхан томилоод дарга нь өөрөө бүрэлдэхүүнээ томилдог гэж бодсон чинь тэгвэл хамтдаа юм байна. С.Дэмбэрэл гишүүн, 

С.Эрдэнэ: - Би бол Л.Эрдэнэчимэг гишүүнийг энэ ажлын хэсгийг ахлуулчихъя гэж бодоод байгаа байхгүй юу. Ер нь ашиг сонирхлын зөрчилтэй нөхдүүд энэ тамхины хуульд орж ирэхээрээ гардаггүй юмаа. Одоо С.Дэмбэрэл гишүүн гарах юм бол лоббидчихно, түрүүнд нь Ц.Дашдорж гишүүн ахалж байгаад лоббидчихсон байхгүй юу.

С.Ганбаатар: - За Л.Эрдэнэчимэг гишүүн найдвартай, за гэхдээ С.Дэмбэрэл гишүүн маш чухал саналууд хэлсэн учраас ажлын хэсэгт орохоос өөр үггүй. Тэр бол өөр арга байхгүй. Та гэхдээ ороод санаа оноо чинь орж уу гэдгийг харна шүү дээ. Өөр ядаж 3 байх байлгүй дээ. 5 хүн байх ёстой шүү дээ. Өөр ямар санал байна? Ц.Оюунгэрэл гишүүн маш зөв, ингээд байвал уг нь зүгээр шүү дээ. А.Бакей гишүүн нээрээ яг үнэн, А.Бакей гишүүн хэрэгтэй хүн. 1,2,3,4 одоо нэг хүн хэрэгтэй байдаг? Г.Уянга гишүүн яг үнэн. За та тэр гудамж талбай түрүүн гоё юм яриад байсан.

Г.Уянга: - Би нялх хүүхэдтэй хүн орвол зүгээр дээ гэж Ц.Оюунгэрэл гишүүн хэлж байна. Нээрээ бас тийм байх.

С.Ганбаатар: - Тийм шүү. Яг үнэн. За ингээд Л.Эрдэнэчимэг гишүүнээр ахлуулаад С.Дэмбэрэл гишүүн, Ц.Оюунгэрэл гишүүн, А.Бакей гишүүн, Г.Уянга гишүүн гээд жендерийн хувьд ч их аятайхан болчихлоо. Ингээд 5 гишүүнтэй ажлын хэсгийг баталъя гэсэн саналыг хураалгая. Дэмжиж байгаа гишүүд гараа өргөнө үү? Би бол байнгын хамт шүү дээ. 

8-аас 8.

5 гишүүнтэй 100 хувийн саналаар ажлын хэсэг батлагдлаа. Хөөе Г.Уянга гишүүн байж байгаарай. Одоо чухал юм байгаа. С.Дэмбэрэл гишүүн хурлын дэгийг барья. За дараагийн хэлэлцэх асуудлын гуравдугаарт оръё.

Гурав. Иргэний эрүүл мэндийн даатгалын тухай хуулийн төслийг хэлэлцүүлэгт бэлтгэх үүрэг бүхий ажлын хэсэг байгуулах тус Байнгын хорооны тогтоол батлах  
За ингээд ажлын хэсэг л батлах юм байна шүү дээ. Ажлын хэсгийн санал гэдгийг одоо С.Эрдэнэ гишүүн санал болгох уу? 

С.Эрдэнэ: - Би энэ дээр ийм саналтай байгаа юм. Одоо Иргэний эрүүл мэндийн даатгалын тухай хуулийн 2 төсөл явж байсан. За эхний Засгийн газраас өргөн барьсан төсөл бол Засгийн газрын санаачилгаар татагдсан байгаа. Одоо Улсын Их Хурлын гишүүн С.Эрдэнэ тэргүүтэй хэсэг гишүүдийн өргөн барьсан хуулийн төсөл байгаа. Дээрээс нь Улсын Их Хурлын гишүүн С.Ганбаатарын өргөн мэдүүлсэн Иргэний эрүүл мэндийн даатгалын тухай хууль байгаа. Ингээд одоо бол энэ Байнгын хороон дээр шууд ярих бэлтгэл хангагдаагүй саяын Тамхины хуультай л адилхан гишүүд бас мэдээлэлгүй шахуу байгаа. Тэгэхээр би энд ямар санал хэлэх гээд байгаа юм гэхээр ажлын хэсгийг томилоод ажлын хэсэг маань энэ 2 хуулийн нэгтгэж хэлэлцүүлж болох эсэхийг судлаад, ажиллаад, хууль санаачлагч нартай ажиллаад ингээд энэ асуудлыг буцаад танилцуулах нь нэгдүгээрт зөв байх гэж бодож байгаа. 

Хоёрдугаарт гэвэл миний санаачилсан Иргэний эрүүл мэндийн даатгалын хууль болохоор хэлэлцэх эсэх нь шийдэгдчихсэн хууль, анхны хэлэлцүүлэгт орохоор явж байгаа. С.Ганбаатар гишүүний өргөн барьсан хууль хэлэлцэх эсэх нь шийдэгдээгүй байгаа хууль. Тэгэхээр эрх зүйн хэдэн жаахан зөрчил гараад байгаа юм. Тэгэхээр энэ 2-оо яаж уялдуулж болох уу? нэгдүгээрт энэ талаас. Хоёрдугаарт ер нь зүгээр энэ 2 хуулийн ижил болон ялгаатай тал дээр ажлын хэсэг дүгнэлт гаргаад, дараагийн Байнгын хорооны хурал дээр мэдээлэх нь зүйтэй юм гэж би бол үзэж байгаа. Шууд ингээд хэлэлцээд явна гэхээр яг энэ талаар ойлголттой гишүүн энэ дотор хууль санаачилсан С.Ганбаатар гишүүн бид 2-оос өөр мэдээлэлтэй гишүүн алга байна. Тийм учраас энийг тодорхой мэдээлэл бэлтгэж танилцуулаад дараагийн хурал дээр хэлэлцээд явбал яасан юм бэ гэсэн ийм  л санал байна. Анхны хэлэлцүүлгийн хүрээнд бол миний санаачилсан хууль явж байгаа. С.Ганбаатар гишүүн өөрөө юу гэж үзэж байгаа юм тэгээд хэдүүлээ асуудлаа шийдээд явах нь зөв байх гэж бодож байна.

С.Ганбаатар: - За энэ дээр би бас саналаа хэлчих үү? Хууль өргөн барьчихсан байгаа. Ямар ч байсан С.Ламбаа гишүүний сайдын хууль бол нэлээн зарчмын зөрүүтэй саналууд гараад, өнгөрсөн 3 жилийн хугацаанд бол нэлээн хэл  ам дагуулж бэрхшээлтэй байсан. Тэгээд нэр бүхий гишүүд бол үнэхээр яг зарчимтай байж даатгалын зарчмыг баримталж тэрэн дээр хатуу байр суурьтай байсан учраас энэ Засгийн газрын оруулж ирж байсан хэцүү хууль бол бас ч гэж ингэж зогссон байх гэж би боддог. Тэгээд одоо бол зарчмын хувьд бол ойлголцолд хүрэх боломжтой гэж үзэж байгаа учраас миний санаачилсан хууль бол Засгийн газарт 8 дугаар сарын дундуур өгсөн 16, 17-нд байна уу би хугацаагаа санахгүй байна өгөөд сарын хугацаанд яамдаас мэдээллүүдээ аваад, саналуудаа аваад өнөө маргаашгүй Улсын Их Хуралд өргөн барих болчихсон байгаа. Ийм учраас ажлын хэсгийн хувьд С.Эрдэнэ гишүүнтэй санал нэг байна. Ажлын хэсгээ одоо эндээс гаргаад, ажлын хэсэг дээрээ 2 хуулиа хооронд нь ярилцаад зөрүүтэй болон зөрүүгүй саналуудыг нь нэгтгээд тэгээд зөрүүтэй зүйл дээрээ Байнгын хороондоо оруулж ирж саналыг нь хурааж нэг хагалаад, тэгээд ерөөсөө Улсын Их Хурал руу өргөн барья гэсэн ийм саналтай байна. Тэгвэл ерөөсөө ажлын хэсгээ томилъё. 2 хуулиа зэрэг ярилцаад явчихъя гэсэн ийм санал байвал хамт олон дэмжих үү? Ерөнхийдөө саяын зарчмын санал дээр манай хамт олон С.Дэмбэрэл дарга гараа өргөж байна уу үгүй юу, хэд вэ? 

8-аас 8.

За ингээд өргөлөө. Ингээд ажлын хэсэгтээ 2 хуулиа ярилцъя. Ингээд ажлын хэсгийнхээ ахлагчийг томилох уу, бас бүрэн бүрэлдэхүүнийг нь томилох уу? Сая бол ахлагчийг нь томилоод явдаг байсан юм байна шүү дээ. Тэгэхээр практик дээр

С.Эрдэнэ: - Ахлагчийг нь томилоод тэгээд ажлын хэсэгт шаардлагатай холбогдох яамдаас мэргэжлийн хүмүүсийг нь оруулаад, тэр чинь зөвлөх ажлын хэсэг гэж гардаг билүү яадаг билээ, 

С.Ганбаатар: - Дэд ажлын хэсэг гэх үү?

С.Эрдэнэ: - Дэд ажлын хэсэг гэж гаргаад тэгээд Их Хурлын гишүүдээсээ 3, 4 хүн оруулаад ингээд ажлын хэсэг гаргаад явна. Би зүгээр санал гаргахад бол Эрүүл мэндийн сайдын зөвлөхөөр ажиллаж байсан, яг энэ Иргэний эрүүл мэндийн даатгалын хуулийг боловсруулах явцад бас оролцож байсан хүнийх нь хувьд би С.Одонтуяа гишүүнийг ажлын хэсгийн ахлагчаар ажиллуулах саналыг дэвшүүлж байна.

С.Ганбаатар: - Ц.Оюунгэрэл гишүүн саналаа хэлэх үү? 

Ц.Оюунгэрэл: - Би яг эдийн засагч хүнийг оруулъя гэж хэлэх гээд байсан юм. С.Одонтуяа эдийн засагч юм чинь яг болчихлоо. Яагаад гэхээр баруунд чинь Эрүүл мэндийн даатгалыг чинь иргэний өөрийнх  нь хариуцлагатай уядаг. Манайд болохоор эрүүл мэндийн даатгал дандаа тогтмол, биеэ эрүүл авч явж байсан, эрүүл амьдарч байсан, эрүүл хооллож байсан хүн ч адилхан төлдөг, архиа уугаад, тамхиа татаад, аваарт орчих гээд дүрэм зөрчөөд байдаг хүн адилхан төлдөг тийм байдаг байхгүй юу. Гэтэл эрүүлжүүлэхэд нэг удаа орсон бол 3 жил эрүүл мэндийн даатгал нь 3 дахин нугарч байдаг гэдэг юм уу, нэг удаа согтуугаар машинд жолоодсон бол 5 жил турш эрүүл мэндийн даатгалынх нь тариф нь өсч байдаг гэдэг юм уу ийм механизмууд ерөөсөө манайд байхгүй. Тэрнээс болоод хүн өөрөө өөрийнхөө эрүүл мэнд, амь насанд аюул учруулах нь бол ердийн зүйл болчихсон. Тэгэхээр эрүүл мэндийн даатгалын механизмтай уяхгүй бол өөр уях механизм байхгүй. Саяын тамхи дээр гарч байсан саналтай яг адилхан санал архи дээр гарна, осол аваартай ажиллах, согтуугаар машин жолоодох ч гэдэг юм уу, дүрэм зөрчиж явах ч гэдэг юм уу ийм юмнууд чинь бүгдээрээ эрүүл мэндийн даатгалтай уялддаг. Тэгэхээр энийг эрүүл мэндийн даатгалтай уясан барууны тэр тогтолцоог манайд нэвтрүүлж, иргэдээ эрүүл мэнддээ хариуцлагатай ханддаг болгохгүй бол тийм учраас ажлын хэсгийн маань ахлагч эдийн засагч хүн баймаар байна. Даатгалын тогтолцоог хариуцлагатай уядаг хүн баймаар байна гэж хэлэх гэж байсан юм. С.Одонтуяа яг тэр үүрэгт тохирч байна. Тийм учраас ингээд ажлынхаа хэсгийг байгуулаад явчихъя.

С.Ганбаатар: - За бүрэлдэхүүнд орох өөр гишүүд байна уу? саналаа өгөх үү? нэг нь бүрэлдэхүүнтэй байгаад, нэг нь бүрэлдэхүүнгүй байвал бас болохгүй байна. Хэн гэнэ ээ? Л.Эрдэнэчимэг гишүүн орохын байна. Л.Энх-Амгалан гишүүн, Г.Уянга гишүүн орох байхаа та санал хэлж байсан санагдаж байна энэ дээр. За би оръё, ингээд 1,2,3,4,5 гишүүн болчихлоо тийм ээ. За ингээд протоколд бичээрэй. С.Одонтуяа гишүүнээр ахлуулаад, Л.Эрдэнэчимэг, Г.Уянга, С.Ганбаатар, Л.Энх-Амгалан гишүүн гэсэн ийм 5 гишүүний бүрэлдэхүүнтэйгээр Иргэний эрүүл мэндийн даатгалын тухай хуулийн ажлын хэсгийг, за тэгвэл Ж.Батсуурь гишүүн, Ц.Даваасүрэн гишүүн 2 энэ дээр саналаа хурал даргална гээд надад өгч байсан шүү. Тэгвэл Ц.Даваасүрэн гишүүн гээд хэлчихье. Ж.Батсуурь гишүүн дараа нь яана биз. Манай Нийгмийн бодлогын байнгын хороонд байгаа шүү дээ Ц.Даваасүрэн гишүүн тийм ээ. За ийм 5 гишүүн байгаа юм байна. Ингээд саяын ажлын хэсгийг дэмжиж байгаа гишүүд гараа өргөнө үү?

8-аас 8.

За ингээд нэг гол зүйл. Манайхан чинь дэрхийтэл босчихоод сандраагаад байх юм. Хоёр мэдээлэл өгнө. 

Энэ Монгол Улсын Тамхины хяналтын тухай хуулийн хэрэгжилтэд маш чухал судалгааны материал манайхаас хийсэн юм байна шүү. Энийг гишүүдэд бүгдийг нь танилцуулж өгнө. Та бүхэн ажилдаа, ялангуяа ажлын хэсгийнхэн танилцаарай. 

Хоёрдугаарт Ц.Шаравдорж даргад Х.Тэмүүжин сайдаас ирсэн бичиг байна. Монгол Улсын хууль тогтоомжийг 2016 он хүртэл боловсронгуй болгох үндсэн чиглэлийг батлахаар бэлтгэж байгаа юм байна. Төслийг боловсруулахаар энэ дээр Нийгмийн бодлогын байнгын хороотой холбогдолтой хуулиудаа бүгдийг нь Нийгмийн бодлогын байнгын хороонд өгнө үү гэдэг зарын чанартай зүйл хэлье. Өнөөдрийн хуралдаан өндөрлөснийг мэдэгдье.

Хуралдаан 17 цаг 00 минутад өндөрлөв.

